
رأي المجلس �� شأن
مشروع قانون يتعلق بالتعليم العا�� والبحث العل�� والابت�ار

ⵉⵙⵙⵓⴼⵖ ⴷ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ ⵜⴰⵏⵏⴰⵢⵜ ⴰⴷ 
ⵅⴼ ⵓⵙⵏⵜⵉ ⵏ ⵓⵙⵍⴳⵏ ⵉⵣⴷⵉⵏ ⵙ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴷ ⵓⵙⵏⵓⵍⴼⵓ :

	• - ⵙ ⵜⵎⵔⴰⵔⵓⵜ ⵉ ⵓⵙⴰⵖⵓⵍ ⵏⵏⴰ ⵢⴰⵙ ⴷ ⵉⴷⴷⴰⵏ ⵙⴳ ⵖⵓⵔ ⵎⴰⵙⵙ ⴰⵏⵙⵙⵉⵅⴼ ⵏ ⵜⵏⴱⴰⴹⵜ ;

	• - ⴷⴼⴼⵉⵔ ⴰⵎⵙⴰⵙⴰ ⵖⵉⴼⵙ ⵖⵓⵔ ⵓⴳⵔⴰⵡ ⴰⵎⴰⵜⴰⵢ ⵏ ⵓⵙⵇⵇⵉⵎ ⴳ ⵜⵙⵓⵜⵍⵜ ⵏⵏⵙ ⵜⵉⵙ 
ⵜⴰⵎ ⵉⵜⵜⵓⵙⵏⵎⴰⵍⴰⵏ ⴰⵙⵙ ⵏ 20 ⵎⴰⵢⵓ 2025.

ⵉⵙⴰⵖⵓⵍⵏ ⵅⴼ ⵉⵜⵜⵓⵚⴽⴰ ⵓⵙⵏⵜⵉ ⵏ ⵜⴰⵏⵏⴰⵢⵜⵉⵙⴰⵖⵓⵍⵏ ⵅⴼ ⵉⵜⵜⵓⵚⴽⴰ ⵓⵙⵏⵜⵉ ⵏ ⵜⴰⵏⵏⴰⵢⵜ
	• ⵉⵙⴱⴷⴰⴷⵏ ⵏ ⵜⵎⵜⵜⴰ 2 ⵙⴳ ⵓⵙⵍⴳⵏ 105.12 ⵉⵣⴷⵉⵏ ⵙ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⴳⵎⵉ 

ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ ⵏⵏⴰ ⵉⵙⵙⵓⵜⵓⵔⵏ ⵜⵓⴽⴽⵉ ⵏ ⵜⴰⵏⵏⴰⵢⵜ ⵏ ⵓⵙⵇⵇⵉⵎ 
ⵉ ⵜⵏⴱⴰⴹⵜ ⴷ ⵓⴱⵕⵍⴰⵎⴰⵏ ⴳ ⵓⵢⵏⵏⴰ ⵉⵣⴷⵉⵏ ⵙ ⵉⵙⵏⵜⵉⵢⵏ ⴷ ⵉⵙⵓⵎⵔⵏ ⵏ ⵉⵙⵍⴳⵏⵏ ⴳ 
ⵢⵉⴳⵔⴰⵏ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ ;

	• ⵉⵍⵓⴳⵏⵏ ⵏ ⴷⴷⵓⵙⵜⵓⵔ ⵙ ⵉⵎⵥⵍⵉ ⵉⵍⵓⴳⵏⵏ ⵏ ⵓⴳⵣⵣⵓⵎ 31 ⴷ ⵡⵉⵏ 71 ;

	• ⴰⵙⵡⴰⵍⴰ ⴰⴳⵍⴷⴰⵏ ⴰⵎⵇⵔⴰⵏ ⵙ ⵉⵎⵥⵍⵉ ⴰⵙⵡⴰⵍⴰ ⵉⵣⴷⵉⵏ ⵙ ⵜⵉⵍⴰⵍⵜ ⵜⴰⴷⵙⵍⴰⵏⵜ 
ⵏ ⵜⵙⴷⴰⵡⵉⵜ ⴳ ⵢⵉⴳⵔ ⴰⴽⴰⴷⵉⵎⵉ, ⴷ ⵓⵔⵣⵣⵓ ⴰⵎⴰⵙⵙⴰⵏ, ⴷ ⵓⵙⵖⵔⵜ ⵏ ⵉⵙⴰⴳⵎⵏ 
ⵉⵏⴼⴳⴰⵏⵏ ;

	• ⴰⵙⵡⴰⵍⴰ ⵏⵏⴰ ⴷ ⵜⵉⵡⵉ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ ⵏ ⵓⵙⵏⴰⵎ 2015-2030, ⵍⵓⵎⴰⵔ 
ⵜⵏⵏⴰ ⵉⵣⴷⵉⵏ ⵙ ⵓⵙⴷⵓⵙ ⵏ ⵡⴰⴷⴷⴰⴷ ⵏ ⵜⵙⴷⴰⵡⵉⵏ ⵉⴷⵖ ⴳⴰⵏⵜ ⵜⵉⵎⵔⵙⴰⵍ ⵜⵉⵙⵉⵎⵉⵏⵉⵏ, 
ⵉⵏⵏⵓⵕⵥⵎⵏ, ⴰⵔ ⵜⵜⵣⵔⴰⴽⵏⵜ ⵜⵉⴼⴰⴷⵉⵡⵉⵏ ⵏ ⵓⵙⵡⵓⵔⵉ ⵏ ⵜⵍⴻⵍⵍⵉ ⵏ ⵓⵙⵡⵉⵏⴳⵎ ⴷ ⵡⵉⵏ 
ⵜⴰⴽⴰⴷⵉⵎⵉⵜ.

	• ⵉⵙⴱⴷⴰⴷⵏ ⵏ ⵓⵍⵓⴳⵏ ⴰⵙⴰⵜⵉ ⵓⵟⵟⵓⵏ 51.17, ⵍⵓⵎⴰⵕ ⵡⵏⵏⴰ ⵉⵣⴷⵉⵏ ⵙ ⵓⵙⵏⵎⴰⵍⴰ ⵏ 
ⵓⵙⵍⵎⴷ ⴰⵏⴰⴼⵍⵍⴰ ;

	• ⵜⴰⵏⴰⴹⵜ ⵏ ⵜⵙⵇⵇⵉⵎⵜ ⵉⵥⵍⵉⵏ ⵙ ⵓⵣⵓⵔⵜ ⴰⵏⴳⵎⵓ ⴰⵎⴰⵢⵏⵓ ⵏⵏⴰ ⵉⵜⵜⴰⴷⴷⵏ ⵅⴼ ⵜⵉⵏⵏⵓⵎⵙⴰ ⵏ 
ⵓⵙⵍⵎⴷ ⴰⵙⴷⴰⵡⴰⵏ ⴷ ⵓⵔⵣⵣⵓ ⴰⵎⴰⵙⵙⴰⵏ ⴳ ⵓⵙⴷⴷⵔⴼ ⵏ ⵓⵖⴰⵔⴰⵙ ⵏ ⵜⴳⵎⵉ ⴳ ⵜⵎⵓⵔⵜ ;

	• ⵜⵉⵡⵓⵔⵉⵡⵉⵏ ⵉⵣⵔⵉⵏ ⵏ ⵓⵙⵇⵇⵉⵎ, ⵜⴰⵏⵏⴰⵢⵉⵏ ⵜⵉⵎⵛⴰⵡⵕⵉⵏ ⴷ ⵜⴰⵏⴰⴹⵉⵏ ⵜⵉⵎⵙⵓⵎⴰⵔ ⴷ 
ⵜⵉⵏ ⵓⵙⵉⵜⴳ ⴳ ⵢⵉⴳⵔ ⵏ ⵓⵙⵍⵎⴷ ⴰⵎⴰⵜⵜⴰⵢ.

ⵉⴳⴰ ⵓⵙⴽⴰⵔ ⵏ ⵢⴰⵏ ⵓⵍⵓⴳⵏ ⴰⵎⴰⵢⵏⵓ ⵉⵣⴷⵉⵏ ⵙ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ 
ⵓⵙⵏⵓⵍⴼⵓ ⵢⴰⵏ ⵓⵙⵓⵔⵉⴼ ⴰⵣⵔⴼⴰⵏ ⴰⵎⵇⵔⴰⵏ ⴳ ⵓⵣⵣⵉⴳⵣ ⵏ ⵓⵙⵏⴰⵎ ⵏ ⵓⵏⴳⵔⴰⵡ ⵏ ⵓⵙⵍⵎⴷ ⴳ 
ⵍⵎⵖⵔⴱ, ⴰⵛⴽⵓ ⵢⴰⵖⵓⵍ ⵓⵙⵍⴳⵏ 01.00 ⵉⵣⵔⵉ, ⴷ ⵓⵔ ⵢⴰⴷ ⵉⴹⴼⴰⵕ ⵉⵎⵓⵜⵜⵓⵢⵏ ⵏⵏⴰ ⵉⵍⵍⴰⵏ 
ⴳ ⵢⵉⴳⵔ ⵓⵍⴰ ⵉⵏⵎⵔⵉⵜⵏ ⵏ ⵓⴽⵓⴷ ⴰⴷ.

ⵉⵙⵙⵓⴼⵖ ⴷ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ ⵜⴰⵏⵏⴰⵢⵜ 
ⵏⵏⵙ ⵅⴼ ⵓⵙⵏⵜⵉ ⵢⴰⴷ ⴳ ⵓⵙⴰⵜⵉ ⵏ ⵜⵎⵥⵍⵉⵢⵉⵏ ⵏⵏⵙ ⵜⵉⵎⵛⵛⵉⵡⴰⵕ, ⵙ ⵜⵓⵚⴽⴰ ⵅⴼ ⵓⵙⴰⵖⵓⵍ ⵏ 
ⵎⴰⵙⵙ ⴰⵙⵍⵡⴰⵢ ⵏ ⵜⵏⴱⴰⴹⵜ, ⵙ ⵓⵢⵏⵏⴰ ⵉⵏⵎⵏ ⴷ ⵉⵙⴱⴷⴰⴷⵏ ⵏ ⵜⵎⵜⵜⴰ ⵜⵉⵙⵙ 2 ⵙⴳ ⵓⵙⵍⴳⵏ 
105.12, ⵍⵍⵉⴳ ⴷⴰ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵉⵙ ⵏ ⵉⵇⵇⴰⵏ ⴰⴷ ⵉⵜⵜⵓⵙⵜⵜⴼ ⵓⵙⵏⵜⵉ ⵏ ⵓⵙⵍⴳⵏ ⴳ 
ⵓⵎⵏⴰⴹ ⵏ ⵓⵣⵎⵣ ⵏ ⵓⵙⵏⴰⵎ ⴷ ⵓⵙⵡⵓⵔⵉ ⵏⵏⵙ, ⵢⴰⵜ ⵜⵉⵔⵎⵜ ⵎⵇⵇⵓⵔⵏ ⴳ ⵓⵙⵎⴰⵢⵏⵓ ⵏ ⵜⵎⵔⵉⵙⵜ 
ⵙ ⵜⵉⵔⴰⵎ ⵏ ⵓⵣⵣⴳⵉⵔ ⵏ ⵓⵙⵏⴰⵎ ⴷⴼⴼⵉⵔ ⵎⵔⴰⵡ ⵏ ⵉⵙⴳⴳⵯⴰⵙⵏ ⵅⴼ ⵓⵙⵡⵓⵔⵉ ⵏ ⵜⴰⵏⵏⴰⵢⵜ 
ⵜⴰⵙⵟⵕⴰⵜⵉⵊⵉⵜ ⴷ ⵓⵣⵔⴰⵢ ⵏ ⵙⴹⵉⵙ ⵏ ⵉⵙⴳⴳⵯⴰⵙⵏ ⵅⴼ ⵓⵙⵓⴼⵖ ⵏ ⵓⵙⵍⴳⵏ-ⴰⵙⴰⵜⵉ ⵓⵟⵟⵓⵏ 
51.17.

ⵜⴰⵏⵏⴰⵢⵉⵏ ⴷ ⵜⵎⵓⴽⵔⵉⵙⵉⵏⵜⴰⵏⵏⴰⵢⵉⵏ ⴷ ⵜⵎⵓⴽⵔⵉⵙⵉⵏ
ⵉⵙⵎⵥⵍⵉ ⵓⵙⵇⵇⵉⵎ, ⵉⵡⵏⴰⵏ ⵏ ⵜⵖⵓⵔⵉ ⵏⵏⵙ ⵉ ⵜⵓⵎⴰⵢⵜ ⵏ ⵓⵙⵏⵜⵉ ⵏ ⵓⵙⵍⴳⵏ ⴳ ⵓⵡⵜⵜⴰⵙ ⵏ ⵜⵓⴽⴽⵉ 
ⵏ ⵜⴰⵏⵏⴰⵢⵜ ⵏⵏⵙ ⴷⵉⴳⵙ, ⴳⵔ ⴽⵕⴰⴹ ⵉⵙⵡⵉⵔⵏ/ⴰⵏⴰⵡⵏ ⵏ ⵜⴰⵏⵏⴰⵢⵉⵏ :

ⴰⵎⵣⵡⴰⵔⵓ : ⵜⴰⵏⵏⴰⵢⵉⵏ ⵜⵉⴷⵙⵍⴰⵏⵉⵏ ⵉⵣⴷⵉⵏ ⵙ ⵜⴰⵏⵏⴰⵢⵜ ⴷ ⵉⵙⵜⴰⵢⵏ ⵉⵅⴰⵜⴰⵔⵏⴰⵎⵣⵡⴰⵔⵓ : ⵜⴰⵏⵏⴰⵢⵉⵏ ⵜⵉⴷⵙⵍⴰⵏⵉⵏ ⵉⵣⴷⵉⵏ ⵙ ⵜⴰⵏⵏⴰⵢⵜ ⴷ ⵉⵙⵜⴰⵢⵏ ⵉⵅⴰⵜⴰⵔⵏ

ⴷⴰ ⵉⵜⵜⴰⴷⴷ ⵓⵙⵇⵇⵉⵎ ⵅⴼ ⵉⵙ ⵉⴳⴰ ⵓⵙⵍⴳⵏ-ⴰⵙⴰⵜⵉ ⵓⵟⵟⵓⵏ 51.17, ⵢⴰⵏ ⵓⵙⴰⵜⵉ ⴰⵎⵖⵓⵏ 
ⴰⵏⴰⵎⵓⵔ ⵓⵎⵔⵉⵙ, ⵉⴳⴰ ⵜⴰⵙⴰⵖⵓⵍⵜ ⵜⴰⵎⴰⵜⴰⵢⵜ ⵏ ⵓⵙⵏⴰⵎ ⵏ ⵓⵙⵍⵎⴷ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ 
ⵓⵙⵏⵓⵍⴼⵓ. ⵎⴰⵛⴰ ⴰⵙⵏⵜⵉ, ⵎⵇⵇⴰⵔ ⵉⴳⴰ ⴰⵎⴰⵜⴰⵢ, ⵓⵔ ⵉⵙⵎⵓⵏ ⴰⵙⵡⴰⵍⴰ ⴰⵙⵔⵜⴰⵏ ⴰⴳⴷⵓⴷⴰⵏ 
ⵉⵣⴷⵉⵏ ⵙ ⵓⵙⵍⵎⴷ ⴰⵏⴰⴼⵍⵍⴰ, ⴰⵛⴽⵓ ⵢⵓⵙⴰ ⴷ:

	• ⴳ ⵜⵙⴳⴰ ⵜⴰⵎⵣⵡⴰⵔⵓⵜ, ⴳ ⵓⵖⴰⵔⴰⵙ ⵏ ⵓⵙⵏⴰⵎ ⵉⵖⴱⴰⵏ ⴰⵎⴰⵜⴰⵢ ⵏ ⵓⵏⴳⵔⴰⵡ ⵏ ⵓⵙⴳⵎⵉ 
ⴷ ⵓⵙⵎⵓⵜⵜⴳ ⵙ ⵓⵢⵏⵏⴰ ⵉⵙⵔⵙ ⵓⵙⵡⴰⵍⴰ ⴰⴳⵍⴷⴰⵏ ⴷ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ ⴷ 
ⵓⵙⵍⴳⵏ-ⴰⵙⴰⵜⵉ ;

	• ⴳ ⵜⵙⴳⴰ ⵢⴰⴹⵏ, ⵢⵓⵙⴰ ⴷ ⴳ ⵓⵎⵏⴰⴹ ⴰⵏⴰⵎⵓⵔ ⴷ ⵓⵎⴰⴹⵍⴰⵏ ⵉⵇⵇⴰⵔⵏ ⵉ ⵓⵙⵍⵎⴷ ⴰⵏⴰⴼⵍⵍⴰ ⴷ 
ⵓⵔⵣⵣⵓ ⴰⵎⴰⵙⵙⴰⵏ ⴰⴷ ⵉⵎⵎⵓⵜⵢ ⵙⴳ ⵜⵎⵥⵍⴰ ⵏ « ⵓⵙⵏⴰⵎ » ⵖⵔ ⵜⵎⵥⵍⴰ ⵏ « ⵓⵎⵎⵓⵜⵢ » 
ⵉ ⵓⵏⵏⴰⵍ ⵏ ⵉⵎⵙⵓⵔⵙⵏ ⵓⵔ ⴷⵊⵉⵏ ⵉⴽⴽⵉⵏ.

ⵉⴳⴰ ⵓⵙⵉⴽⵉ ⵏ ⵜⵎⵓⵖⵍⵉ ⵜⴰⵣⴷⴳⴰⵏⵜ ⵜⵉⴼⵉⴽⴽⵛⵜ ⴷⴰⵜ ⵓⵙⴼⵙⵉ ⵏ ⵓⵙⵏⵜⵉ ⵏ ⵓⵙⵍⴳⵏ ⴷ ⵓⴹⵎⴰⵏ 
ⵏ ⵓⵎⵙⴰⵙⴰ ⵏⵏⵙ ⴳ ⵓⴳⵏⵙ ⴷ ⴱⵕⵕⴰ ⵏⵜⵜⴰ ⴷ ⵜⵙⴰⵖⵓⵍⵉⵏ ⵏ ⵓⵙⵏⴰⵎ, ⴰⵔ ⵉⵙⵏⴱⵓⵜⵜⵓⵍ ⵉⴽⵣ 
ⴰⵎⴷⵔⴰⵡ ⵏ ⵉⵍⵓⴳⵏⵏ ⵏⵏⵙ ⴳⵔ ⵉⵎⵙⵡⵓⵔⴰ, ⴰⵢⴰ ⴷⴰ ⵉⵜⵜⴰⴷⵊⴰ ⴰⴷ ⵉⵜⵜⵓⵡⴰⴽⵣ ⵙ ⴽⵉⴳⴰⵏ ⵏ 
ⵜⵖⴰⵔⴰⵙⵉⵏ ⵏⵏⴰ ⵔⴰⴷ ⴰⵙ ⵉⴽⴽⵙ ⵜⴰⵏⵓⵎⵉ ⴷ ⵜⵣⴷⴳⵉ ⴷ ⵜⵣⵎⵔⵜ ⵏⵏⴰ ⵉⵇⵇⴰⵏ ⴰⴷ ⵖⵓⵔⵙ ⵉⵍⵉⵏ.

ⵡⵉⵙ ⵙⵉⵏ : ⵜⴰⵏⵏⴰⵢⵉⵏ ⵜⵉⵥⴹⵡⴰⵏⵉⵏ ⵉⵣⴷⵉⵏ ⵙ ⵜⵎⵓⴽⵔⵉⵙⵉⵏ ⵜⵉⵅⴰⵜⴰⵔⵉⵏⵡⵉⵙ ⵙⵉⵏ : ⵜⴰⵏⵏⴰⵢⵉⵏ ⵜⵉⵥⴹⵡⴰⵏⵉⵏ ⵉⵣⴷⵉⵏ ⵙ ⵜⵎⵓⴽⵔⵉⵙⵉⵏ ⵜⵉⵅⴰⵜⴰⵔⵉⵏ

	 1. ⵙⴳ ⵜⵙⵖⵏⵜ ⵏ ⵓⵙⵍⵎⴷ ⴰⵏⴰⴼⵍⵍⴰ	 1. ⵙⴳ ⵜⵙⵖⵏⵜ ⵏ ⵓⵙⵍⵎⴷ ⴰⵏⴰⴼⵍⵍⴰ

ⵜⴻⵜⵜⵓⵚⴽⴰ ⵜⵙⵖⵏⵜ ⵜⴰⴷⵙⵍⴰⵏⵜ ⵏ ⵓⵙⵍⵎⴷ ⴰⵏⴰⴼⵍⵍⴰ ⵅⴼ ⵓⵙⵙⵉⵍⵉ ⵏ ⵓⴼⴳⴰⵏ ⴷ ⵓⵙⵎⵓⵜⵜⴳ ⵏ 
ⵜⵙⵓⴳⴰⵔ ⴷ ⵓⵙⵏⵓⵍⴼⵓ ⵏ ⵜⵓⵙⵙⵏⴰ ⵜⴰⵜⵉⴽⵏⵓⵍⵓⵊⵉⵜ ⴷ ⵓⵣⵓⵣⵣⵔ ⵏⵏⵙ, ⵙ ⵓⵢⵏⵏⴰ ⴷⵉⴳⵙ ⵉⵜⵜⴳⴰⵏ 
ⵜⴰⵔⵙⵍⵜ ⵏ ⵓⵣⵣⵉⴳⵣ ⵏ ⵡⴰⵎⵓⵏ ⴷ ⵜⵓⵚⴽⴰ ⵏ ⵓⴷⴳⴰⵔ ⴰⵏⴼⴳⴰⵏ ⵏⵏⴰ ⵏ ⵉⵇⵇⴰⵏ ⵉ ⵓⵙⵏⵓⵍⴼⵓ ⵏ ⵢⴰⵏ 
ⵓⴱⴰⵖⵓⵔ ⴰⵎⵜⵜⵉⵡ ⴷ ⵓⵔⴽⵎⴰⵎ. ⵉⵇⵇⴰⵏ ⵏ ⵉ ⴽⵓ ⵓⵙⵏⵜⵉ ⵏ ⵓⵙⵍⴳⵏ ⵉⵔⴰⵏ ⴰⴷ ⵉⴳ ⵜⴰⵔⵙⵍⵜ 
ⵜⴰⵣⵔⴼⴰⵏⵜ ⵉⵕⵡⴰⵏ ⵉ ⵓⵏⴳⵔⴰⵡ, ⴰⴷ ⵉⵙⵡⵓⵜⵜⵓ ⵙ ⵜⵏⵖⴷⵉ ⵜⴰⵙⵖⵏⵜ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ 
ⴰⴷ ⵢⴰⵜⴳ ⵅⴼ ⵢⴰⵏ ⵓⵣⵓⵔⵜ ⵉⵜⵜⴹⵎⴰⵏⵏ ⵜⵉⵕⵡⵉ ⴷ ⵓⵙⵎⴰⵢⵏⵓ, ⵙ ⵓⴱⵔⵉⴷ ⵏ ⵓⵙⵎⵙⴰⵙⴰ ⵏ 
ⵓⵙⵡⴰⵍⴰ ⴰⵙⴰⵖⵓⵍ ⴷ ⵉⵎⵓⵜⵜⵓⵢⵏ ⵉⴳⵔⴰⵖⵍⴰⵏⵏ ⵉⵜⵜⴰⵣⵣⴰⵍⵏ ⵏⵏⴰ ⵉⵍⵍⴰⵏ ⴳ ⵢⵉⴳⵔ ⵏ ⵓⵙⵍⵎⴷ 
ⴰⵏⴰⴼⵍⵍⴰ.

ⵜⴰⵙⴳⴰ ⵏ ⵓⵢⴰⴷ, ⵏⵥⵕⴰ ⵉⵙ ⵉⵜⵜⵓ ⵓⵙⵏⵜⵉ ⵉⵜⵙ ⵏ ⵜⵙⵎⵉⴳⵍⵉⵏ ⵜⵉⵅⴰⵜⴰⵔⵉⵏ ⵅⴼ ⵢⵓⴳⴳⴰ 
ⵓⵙⵍⵎⴷ ⴰⵏⴰⴼⵍⴰ, ⵎⵇⵇⴰⵔ ⵜⵜⵓⴱⴷⵔ ⵙ ⵓⴼⵔⵓⵔⵉ ⴳ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ, ⴷⵉⴳⵙⵏⵜ:

	• ⴰⵙⵖⵓⴷⴰ ⵏ ⵜⵙⵏⵉⴳⵉⵜ ⵏ ⵉⵎⵃⴹⴰⵕⵏ, ⴷ ⵜⵣⵎⵎⴰⵔ ⵏⵏⵙⵏ, ⴷ ⵓⵙⵉⵍⵉ ⵏ ⵜⵉⵔⵔⵓⴳⵣⴰ ⵏⵏⵙⵏ 
ⵙ ⵓⵢⵏⵏⴰ ⵉⵏⵎⵏ ⴷ ⵓⵜⵡⴰⵍ ⴰⴱⵉⴷⴰⵖⵓⵊⵉ ⴰⵎⵙⵙⵍⵡⵓ;

	• ⴰⵣⵓⵣⵣⵔ ⵏ ⵜⵓⵙⵙⵏⴰ ⵜⴰⵎⴰⵙⵙⴰⵏⵜ ⴷ ⵜⵉⵜⵇⵏⵉⵜ ⴷ ⵓⵕⵥⵥⵓⵎ ⵏⵏⵙ ⵉ ⵓⴳⴷⵓⴷ;

	• ⵓⵎⵓ ⴳ ⵓⵙⵎⵓⵙⵙ ⵏ ⵜⵓⴷⵔⵜ ⵜⴰⴷⵍⵙⴰⵏⵜ ⴷ ⵓⵙⴰⵜⵉ ⵏ ⵜⵡⵓⵔⵉⵡⵉⵏ ⵜⵉⵡⵏⴳⵉⵎⵉⵏ;

	• ⵜⴰⵎⵔⴰⵔⵓⵜ ⵅⴼ ⵉⵏⵓⵔⵣⵏ ⵏ ⵜⵎⵙⵙⵓⴳⴰⵔ ⴷ ⵜⴷⴰⵎⵙⴰ ⵜⴰⵏⴰⵎⵓⵔⵜ ⴷ ⵜⵎⵙⵙⵏⵜⵉⵜ ⴳ 
ⵓⵢⵏⵏⴰ ⵉⵣⴷⵉⵏ ⵙ ⵜⵙⵓⴳⴰⵔ ⵉⵥⵍⵉⵏ ⴳ ⵓⵙⴰⵜⵉ ⵏ ⵜⵎⵖⵓⵏⵜ ⵉⴼⴰⵡⵏ.

	 2. ⴳ ⵜⴼⵍⵙⴰⴼⵜ ⵜⴰⵎⴰⵜⴰⵢⵜ ⵉⵙⵏⵎⴰⵍⴰⵏ ⴰⵙⵏⵜⵉ ⵏ ⵓⵙⵍⴳⵏ	 2. ⴳ ⵜⴼⵍⵙⴰⴼⵜ ⵜⴰⵎⴰⵜⴰⵢⵜ ⵉⵙⵏⵎⴰⵍⴰⵏ ⴰⵙⵏⵜⵉ ⵏ ⵓⵙⵍⴳⵏ

ⴷⴰ ⵏⵜⵜⴰⴽⵣ ⵙⴳ ⵜⵖⵓⵔⵉ ⵏ ⵓⵙⵏⵜⵉ ⵉⵙ ⵉⴼⴽⴰ ⵜⴰⵖⴹⴼⵜ ⵙ ⵓⵎⴰⵜⴰ ⵉ ⵓⵙⵎⴽⵍ ⵏ ⵢⴰⵜ ⵜⵉⵍⴰⵡⵜ 
ⵜⴰⵎⵉⵔⴰⵏⵜ ⵓⵔ ⵉⴷ ⵜⵓⵚⴽⴰ ⵏ ⵢⴰⵜ ⵜⵎⵓⵖⵍⵉ ⵜⴰⵙⵏⵉⵎⴰⵍⵜ ⵜⴰⵎⴰⴳⴳⵓⴳⵜ ⵏ ⵓⵜⵡⴰⵍ ⵏ ⵓⵙⵍⵎⴷ 
ⴰⵏⴰⴼⵍⵍⴰ ⴷ ⵓⵔⵣⵣⵓ ⴷ ⵓⵙⵏⵓⵍⴼⵓ. ⵢⵉⵡⴷⴰ ⵓⵙⵏⵜⵉ ⵖⴰⵙ ⴳ ⵡⴰⵍⴰⵙ ⵏ ⵜⵓⵚⴽⴰ ⵏ ⵓⵍⴳⵏ ⵉⵍⴰⵏ 
ⵜⴰⵡⵓⵔⵉ, ⵙ ⵜⵔⵏⵉ ⵏ ⴽⵔⴰ ⵏ ⵉⵙⵏⴰⵎⵏ ⵏⵏⴰ ⵔⴰⴷ ⵏⴱⴷⵔ ⴳ ⵓⵢⵏⵏⴰ ⴷ ⵢⵓⵙⴰⵏ:

	• ⴰⴱⴷⴰⵔ ⵏ ⴽⵔⴰ ⵏ ⵡⴰⵏⴰⵡⵏ ⵉⵎⴰⵢⵏⵓⵜⵏ ⵏ ⵜⵎⵔⵙⴰⵍ;

	• ⴰⴱⵟⵟⵓ ⵏ ⵓⵙⵇⵇⵉⵎ ⵏ ⵜⵙⴷⴰⵡⵉⵜ ⵅⴼ ⵓⵙⵇⵇⵉⵎ ⵏ ⵜⵎⵙⵙⵓⴳⵓⵔⵜ ⴷ ⵓⵙⵇⵇⵉⵎ 
ⴰⴽⴰⴷⵉⵎⵉ ⴱⵍⴰ ⴰⵙⵙⵖⴱⵓ ⵅⴼ ⵎⴰⵅ ⴰⵙⵜⴰⵢ ⴰⴷ;

	• ⴰⵥⵍⴰⵢ ⵏ ⵢⴰⵏ ⵓⴳⵣⵣⵓⵎ ⵉ ⵓⵔⵣⵣⵓ ⴰⵎⴰⵙⵙⴰⵏ.

		 3. ⴳ ⵓⵥⵟⵟⴰ ⴷ ⵓⵙⵏⵎⴰⵍⴰ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵜⵙⵎⵉⴳⵍⵉⵏ ⵏⵏⵙ3. ⴳ ⵓⵥⵟⵟⴰ ⴷ ⵓⵙⵏⵎⴰⵍⴰ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵜⵙⵎⵉⴳⵍⵉⵏ ⵏⵏⵙ

ⴷⴰ ⵏⵜⵜⴰⵏⵏⴰⵢ ⴳ ⵜⵡⵡⵓⵔⵜ ⴰⴷ, ⴰⵙⵓⵍ ⵏ ⵜⴼⵔⵉⵙⵜ ⵏ ⵓⴼⴼⵔⵜⴻⵜ ⴷ ⵜⴷⵔⵙⵉ ⵏ ⵓⵎⵎⵣⴷⴰⵢ 
ⴰⴳⵓⵏⵙ ⵏ ⵓⵏⴳⵔⴰⵡ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⴳⴰⵔ ⴰⵎⵙⴰⵙⴰ ⵏⵏⵙ ⴷ ⵓⵙⵎⵓⵜⵜⴳ ⴰⵣⵣⵓⵍⴰⵏ, ⴷ 
ⵓⵙⵓⵍ ⵏ ⵜⵉⵍⴰⵡⵜ ⵏ ⵓⵙⵏⵓⵃⵢⵓ ⴳⵔ ⵢⵉⴳⵔⴰⵏ ⴰⴳⴷⵓⴷⴰⵏ ⴷ ⵡⵓⵙⵍⵉⴳ. ⵓⵔ ⵜⵉⵡⵉⴹ ⵜⵡⵓⵔⵉ ⵏ 
ⵓⵙⵏⵜⵉ ⵏ ⵓⵙⵍⴳⵏ ⴰⴷ ⵜⵙⵎⴽⵍ ⵜⵉⵎⵓⴽⵔⵉⵙⵉⵏ ⴰⴷ ⴰⵍⵍⵉⴳ ⵜⵉⵡⴹ ⴰⴽⴽⵯ ⴰⴷ ⵜⵉⵏⵉ ⵉⵙ ⵏ ⵉⵇⵇⴰⵏ 
ⵓⵣⵣⵔⴰⵢ ⴰⴷⵙⵍⴰⵏ ⵉⵚⴽⴰⵏ ⵅⴼ ⵓⴹⵎⴰⵏ ⵏ ⵜⵙⵉⵎⴰⵏⵜ ⵏ ⵓⵙⵍⵎⴷ ⴰⵏⴰⴼⵍⵍⴰ, ⴷ ⵡⴰⵍⴰⵙ ⵏ ⵜⵎⵓⵖⵍⵉ 
ⴳ ⵜⵉⵏⵏⵓⴱⴹⴰ ⵏⵏⵙ, ⴷ ⵓⵙⵔⵓⵙ ⵏ ⵓⵎⵃⴹⴰⵕ ⴳ ⵡⴰⵎⵎⴰⵙ ⵏ ⵓⵙⵏⴰⵎ.

ⴰⵔ ⵉⵜⵜⴰⴷⴷ ⵓⵙⵇⵇⵉⵎ ⵉⵙ ⵓⵔ ⵉⵚⴽⵉ ⵓⵙⵏⵜⵉ ⵅⴼ ⵢⴰⵏ ⵓⵣⵓⵔⵜ ⴰⵙⵏⵉⵎⴰⵍ ⴰⵎⴰⵜⴰⵢ 
ⵉⵜⵜⴰⵍⵙⵏ ⵉ ⵓⵥⵟⵟⴰ ⵏ ⵓⵙⵍⵎⴷ ⴰⵏⴰⴼⵍⵍⴰ ⴰⴳⴷⵓⴷⴰⵏ, ⵎⴰⵛⴰ ⵉⵇⵇⵉⵎⴰ ⵖⴰⵙ ⴳ ⵢⴰⵜ ⵜⵎⵢⴰⴷⴰⵙⵜ 
ⵉⵜⵜⴰⵍⵙⵏ ⵉ ⵓⴼⵔⵜⴻⵜ ⵏⵏⴰ ⵣⵡⴰⵔ ⵉⵙⵎⵉⴳⵍ ⴳ ⵜⵢⴰⴼⵓⵜⵉⵏ ⴷ ⵉⵙⵖⵍⴰⴼ ⵏⵏⵙ, ⴷ ⵏⵏⴰ ⵎⵉ ⵉⵇⵇⴰⵏ 
ⵓⵣⵣⵔⴰⵢ ⵉⵖⴱⴰⵏ ⵙ ⵓⵙⵎⵓⵜⵜⵔ ⵏ ⵜⵓⵎⴰⵢⵉⵏ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷⴼⴼⵉⵔ ⵍⴱⴰⴽⴰⵍⵓⵕⵉⵢⴰ 
ⴳ ⵢⴰⵏ ⵓⵏⴳⵔⴰⵡ ⵉⵎⵙⴰⵙⴰⵏ, ⵉⵎⵓⵏⵏ ⴷ ⵉⵙⵖⵉⵡⴰⵙ ⵏ ⴽⵉⴳⴰⵏ ⵏ ⵉⵙⴳⴳⵯⴰⵙⵏ. ⵎⴰⵛⴰ ⴰⵙⵏⵜⵉ ⵓⵔ 
ⵉⵙⵙⴽⵉⵏ ⴰⵙⵖⵉⵡⵙ ⴰⴷ, ⵓⵍⴰ ⴰⵎⵏⵉⴷ ⴰⵣⵎⵣⴰⵏ ⵏ ⵓⵣⵣⴳⵉⵔ ⵏⵏⵙ, ⵎⵇⵇⴰⵔ ⴷⴰ ⵉⵜⵜⴰⴷⴷ 
ⵓⵙⵍⴳⵏ-ⴰⵙⴰⵜⵉ ⵅⴼ ⵓⵙⴼⵙⵔ ⵏ ⵉⵖⴰⵡⴰⵙⵏ ⵣⵓⵏⴷ ⵡⵉⴷ ⴷⴰⵜ ⵓⵙⵇⵇⵉⵎ ⴰⵏⴰⴼⵍⵍⴰ ⵏ ⵓⵙⵍⵎⴷ ⴷ 
ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ ⴰⴼⴰⴷ ⴷⵉⴳⵙ ⵢⵉⵏⵉ ⵜⴰⵏⵏⴰⵢⵜ ⵏⵏⵙ.

ⵉⵇⵇⴰⵏ ⵏ ⴽⵉⴳⴰⵏ ⵓⵣⵣⵔⴰⵢ ⵅⴼ ⵓⵙⴰⵜⵉ ⴰⵙⵍⴳⴰⵏ ⵉⵙⵏⵎⴰⵍⴰⵢⵏ ⴰⵕⵥⵥⵓⵎ ⵏ ⵡⴰⵢⴰⵡⵏ ⵏ ⵜⵎⵔⵙⴰⵍ 
ⵜⵉⴱⵕⵕⴰⵏⵉⵢⵉⵏ, ⵙ ⵓⵢⵏⵏⴰ ⵉⵏⵎⵏ ⴷ ⵉⵙⵖⵓⵏⵏ ⵉⴳⵔⴰⵖⵍⴰⵏⵏ ⵏⵏⴰ ⴳ ⵍⵍⴰⵏ ⵉⵍⵓⴳⵏⵏ ⵉⵥⵍⵉⵏ, ⵜⴰⵙⴳⴰ ⵏ 
ⵡⴰⴷⴷⴰⴷⵏ ⵏ ⵜⵎⵔⵙⴰⵍ ⵉⵜⵜⵓⵙⴽⵔⵏ ⵙ ⵜⵎⴷⵔⴰⵡⵜ ⴰⴽⴷ ⵜⵙⴷⴰⵡⵉⵏ ⵏⵖ ⵉⴳⵔⴰⵡⵏ ⵏ ⵓⵙⵍⵎⴷ 
ⵉⴱⵕⵕⴰⵏⵉⵢⵏ, ⴽⵓ ⵢⴰⵏ ⵙ ⵜⵎⵥⵍⵉⵢⵉⵏ ⵏⵏⵙ.

	 4. ⴳ ⵜⵙⴰⵖⵓⵍⵉⵏ ⵅⴼ ⵉⴹⵕⵉⵙⵏ ⵓⵙⵏⵉⵙⵏ	 4. ⴳ ⵜⵙⴰⵖⵓⵍⵉⵏ ⵅⴼ ⵉⴹⵕⵉⵙⵏ ⵓⵙⵏⵉⵙⵏ

ⴷⴰ ⵏⵜⵜⴰⵏⵏⴰⵢ ⵉⵙ ⵉⵚⴽⴰ ⵓⵙⵏⵜⵉ ⵅⴼ ⴽⵉⴳⴰⵏ ⵏ ⵜⵙⴰⵖⵓⵍⵉⵏ ⵖⵔ ⵉⴹⵕⵉⵙⵏ ⴳ ⵜⵎⵙⴰⵍⵉⵏ 
ⵜⵉⴷⵙⵍⴰⵏⵉⵏ ⵏⵏⴰ ⵏ ⵉⵇⵇⴰⵏ ⴰⴷ ⵉⵕⵥⵎ ⴰⴳⵓⵏⵙ ⵏ ⵓⵙⵏⵜⵉ, ⴰⵢⴰ ⴷⴰ ⵉⵙⵙⴷⵔⵉⵙ ⵜⴰⵣⵎⵔⵜ ⵏⵏⵙ 
ⴳ ⵓⴹⴼⴼⵓⵕ ⵏ ⵜⵙⵔⵜⵉⵜ ⵜⴰⴳⴷⵓⴷⴰⵏⵜ ⴰⵔ ⵉⵙⵡⵓⵜⵜⵓ ⵙⴳ ⵜⵣⵎⵔⵜ ⵏ ⵉⴹⵎⴰⵏⵏ ⵉⵣⵔⴼⴰⵏⵏ ⵏⵏⴰ 
ⵉⵇⵇⴰⵏⵏ ⴰⴼⴰⴷ ⵢⴰⵡⴹ ⵉⵡⵜⵜⴰⵙⵏ ⵏⵏⵙ ⵏⵏⴰ ⵉⵏⵏⴰ. ⵏⵜⵜⴰ ⵀⴰⵏ ⴰⵙⵓⴼⵖ ⵏ ⵉⴹⵕⵉⵙⵏ ⵉⵣⵔⴼⴰⵏⵏ ⵙ ⵜⵉⵜ 
ⴷⴰ ⵉⵜⵜⴹⵎⴰⵏ ⴰⵙⵎⴰⴷ ⵏ ⵉⵡⵜⵜⴰⵙⵏ ⴰⴽⴽⵯ ⵏⵏⴰ ⵅⴼ ⴷ ⵉⴼⴼⵖ ⵓⵙⵍⴳⵏ.

ⵔⴰⴷ ⵢⴰⵡⵉ ⵓⵏⵏⴳⵣⵉ ⵢⴰⴷ ⵖⵔ ⴳⴰⵔ ⴰⵙⵎⴽⵍ ⴷ ⵓⵙⴷⵔⵉⵙ ⵏ ⵓⵎⵜⴰⵡⴰ ⴳⵔ ⵜⵙⵔⵜⴰⵢ 
ⵜⵉⴳⴷⵓⴷⴰⵏⵉⵏ, ⴷ ⵜⵉⵖⵉⵢⵜ ⵏ ⵓⵙⵙⵖⴱⵓ ⵏ ⴱⵟⵟⵓ ⴳⵔ ⵜⵎⵙⴰⵍⵉⵏ ⵜⵉⴷⵙⵍⴰⵏⵉⵏ ⵏⵏⴰ ⵉⵜⵜⴹⴰⵙⵏ 
ⴳ ⵓⵎⵉⵍⴰⵏ ⴷ ⵉⵎⴰⵍ ⵏ ⵓⵙⵎⵓⵜⵜⴳ ⵏ ⵜⵙⵓⵜⵉⵡⵉⵏ ⴷ ⵜⴳⵎⵉ ⵏ ⵜⵎⵓⵔⵜ.

ⵡⵉⵙ ⴽⵕⴰⴹ: ⵉⵜⵙ ⵏ ⵜⴰⵏⵏⴰⵢⵉⵏ ⵜⵉⵜⵉⵇⵏⵉⵢⵉⵏ ⵉⵣⴷⵉⵏ ⵙ ⵜⵓⵚⴽⴰ ⵏ ⵓⵙⵏⵜⵉ ⵏ ⵓⵙⵍⴳⵏⵡⵉⵙ ⴽⵕⴰⴹ: ⵉⵜⵙ ⵏ ⵜⴰⵏⵏⴰⵢⵉⵏ ⵜⵉⵜⵉⵇⵏⵉⵢⵉⵏ ⵉⵣⴷⵉⵏ ⵙ ⵜⵓⵚⴽⴰ ⵏ ⵓⵙⵏⵜⵉ ⵏ ⵓⵙⵍⴳⵏ

	 1. ⴳ ⵓⵥⵟⵟⴰ ⵏ ⵓⵙⵏⵜⵉ ⵏ ⵓⵙⵍⴳⵏ	 1. ⴳ ⵓⵥⵟⵟⴰ ⵏ ⵓⵙⵏⵜⵉ ⵏ ⵓⵙⵍⴳⵏ

ⵓⵔ ⵉⵏⵉⵎ ⵓⵥⵟⵟⴰ ⵏⵏⴰ ⵉⵙⵙⴽⵔ ⵓⵙⵏⵜⵉ ⵜⵓⵚⴽⴰ ⵜⴰⵣⵔⴼⴰⵏⵜ, ⴰⵛⴽⵓ ⵉⴱⴹⴰ ⴰⴹⵕⵉⵙ ⵅⴼ 
ⵎⵔⴰⵡ ⵏ ⵉⴳⵣⵣⵓⵎⵏ ⵓⵔ ⵉⵎⵙⴰⵙⴰⵏ ⵓⵔ ⵉⵎⵢⴰⵙⵏ, ⴷⵉⴳⵙ ⵉⵙⴳⵓⵎⵏ ⵓⵔ ⵜⵏ ⵉⵣⴷⵉ ⴰⵡⴷ 
ⵢⴰⵏ ⵓⴼⵔⴷⵉⵙ ⴰⵎⵙⵖⴰⵔⵓ ⴰⵎⵎ ⵓⵢⵏⵏⴰ ⵉⵍⵍⴰⵏ ⴳ ⵓⴳⵣⵣⵓⵎ ⵡⵉⵙ ⴽⵓⵥ. ⴰⵔ ⵉⵙⵙⴽⴰⵏ ⴳⴰⵔ 
ⴰⵎⵙⴰⵙⴰ ⵉⵍⵍⴰⵏ ⴳ ⵓⵥⵟⵟⴰ ⵏ ⵓⵙⵏⵜⵉ ⴰⴳⵓⵏⵙ ⵏ ⵜⵡⵡⵓⵔⵜ ⵜⴰⵎⵣⵡⴰⵔⵓⵜ ⵏ ⵓⴳⵣⵣⵓⵎ ⵡⵉⵙ 
ⴽⵕⴰⴹ, ⵍⵍⵉⴳ ⵉⵥⵍⵉ ⵓⵎⴳⵔⴰⴷ 25 ⴳ ⵜⵎⵜⵜⴰ (ⵙⴳ ⵜⵎⵜⵜⴰ 32 ⴰⵔ ⵜⴰⵎⵜⵜⴰ 56 ⵏ ⵓⵙⵏⵜⵉ 
ⵏ ⵓⵙⵍⴳⵏ) ⵉ ⵜⵓⵏⵏⵓⴱⴹⴰ ⵏ ⵜⵙⴷⴰⵡⵉⵏ ⵜⵉⴳⴷⵓⴷⴰⵏⵉⵏ ⴷⴰⵜ ⵏ ⵖⴰⵙ ⵢⴰⵏ ⵓⴳⵣⵣⵓⵎ ⵙ ⵢⴰⵜ ⵜⵎⵜⵜⴰ 
ⵉ ⵜⵉⵏⵏⵓⴱⴹⴰ ⵏ ⵜⵎⵔⵙⴰⵍ ⵓⵔ ⵉⴹⴼⴰⵕⵏ ⵉ ⵜⵙⴷⴰⵡⵉⵏ (ⵜⴰⵎⵜⵜⴰ 57 ⵙⴳ ⵓⵙⵏⵜⵉ ⵏ ⵓⵙⵍⴳⵏ). 
ⵢⵉⵡⵉ ⵓⵎⵣⴰⵔⴰⵢ ⴰⴷ ⵉ ⵜⴷⵔⵙⵉ ⵏ ⵜⵏⵖⴷⵉ ⴷ ⵓⵙⴼⴰⵡ ⴳ ⵓⵙⵏⵎⴰⵍⴰ ⵏ ⵜⵉⵏⵏⵓⴱⴹⴰ ⵏ ⵜⵎⵔⵙⴰⵍ 
ⴰⴷ. ⵢⴰⴷⵊ ⴽⵉⴳⴰⵏ ⵏ ⵉⵙⵇⵙⵉⵜⵏ ⵉⵣⴷⵉⵏ ⵙ ⵎⴰⵎⴽ ⵔⴰⴷ ⵏⵙⵡⵓⴷⴷⵓ ⴰⵢⴰⴷ ⴰⴳⵓⵏⵙ ⵏ ⵢⵉⴳⵔⴰⵏ 
ⵉⵎⴰⵡⵙⴰⵙⵏ.

	 2. ⴳ ⵜⵣⵡⵓⵔⵜ ⵏ ⵓⵙⵏⵜⵉ	 2. ⴳ ⵜⵣⵡⵓⵔⵜ ⵏ ⵓⵙⵏⵜⵉ

ⵜⴷⴱⴱⴻⴱ ⵜⵣⵡⵓⵔⵜ ⵏ ⵓⵙⵏⵜⵉ ⵙ ⵓⵙⴼⵙⵔ ⵏ ⵉⵎⵏⵣⴰⵢ ⵉⵎⴰⵜⴰⵢⵏ ⴱⵍⴰ ⴰⴷ ⵜⵏ ⵜⵚⴽⵓ ⵙ 
ⵉⵎⴰⵙⵙⵏ ⵉⵎⴰⵙⵙⴰⵏⵏ ⴰⴳⵓⵏⵙ ⵏ ⵉⵙⵍⴳⵏⵏ, ⴰⵎ ⵓⵢⵏⵏⴰ ⵉⵍⵍⴰⵏ ⴳ ⵓⵎⵏⵣⴰⵢ ⵏ ⵜⴰⵎⵓⵏⵜ ⵏ ⵢⵉⴳⵔ 
ⴰⴳⴷⵓⴷⴰⵏ ⴳⵔ ⵢⵉⴳⵔⴰⵏ ⴰⵎⴰⵜⴰⵢ ⴷ ⵡⵓⵙⵍⵉⴳ ⵏⵏⴰ ⴳ ⵜⴷⵔⵓⵙ ⵜⵎⵓⵖⵍⵉ ⵉⴼⴰⵡⵏ. ⴰⵢⴰ ⵉⵔⵡⴰⵙ 
ⴰⵡⴷ ⴳ ⵜⵎⵙⴰⵍⵉⵏ ⵏ ⵜⵙⵉⵎⴰⵏⵜ ⵏ ⵜⵙⴷⴰⵡⵉⵜ ⴷ ⵜⵉⵏⵏⵓⴱⴹⴰ ⵏⵏⵙ, ⵍⵍⵉⴳ ⵉⵜⵜⵓⵙⵔⵙ ⵓⵎⵏⵣⴰⵢ 
ⴱⵍⴰ ⴰⵙⵡⵓⵜⵜⵓ ⵏ ⵉⵎⴰⵙⵙⵏ ⵉⵖⵉⵢⵏ ⴰⴷ ⵏ ⵉⵙⵙⵉⵡⴹ ⵖⵔ ⴰⵡⵜⵜⴰⵙ ⴰⴷ.

ⵙ ⵓⵢⴰⴷ, ⵏⵖⵉⵢ ⴰⴷ ⵏⴱⴷⴷⵍ ⵜⴰⵣⵡⵓⵔⵜ ⴰⴷ ⵙ ⵜⵏⵏⴰ ⵉⵍⵍⴰⵏ ⴳ ⵓⵙⵍⴳⵏ-ⴰⵙⴰⵜⵉ, ⴰⵛⴽⵓ ⵜⴳⴰ ⵢⴰⵏ 
ⵓⵏⵜⴰⵎ ⴰⵣⵔⴼⴰⵏ ⴰⵙⴰⵖⵓⵍ, ⵜⴳ ⴰⵙⴰⵜⵉ ⴰⵎⴰⵜⴰⵢ, ⴰⵔ ⵜⵙⵙⴽⴰⵏ ⵉⵙⵜⴰⵢⵏ ⵉⵅⴰⵜⴰⵔⵏ ⵏⵏⴰ ⵢⵓⵎⴰⵏ 
ⵜⴰⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ ⵏ ⵓⵙⵏⴰⵎ.

ⵉⵙⵖⵍⴰⴼ ⵏ ⵓⵙⵇⵇⵉⵎⵉⵙⵖⵍⴰⴼ ⵏ ⵓⵙⵇⵇⵉⵎ
ⴰⵎⵣⵡⴰⵔⵓ: ⵉⵙⵖⵍⴰⴼ ⵉⵣⴷⵉⵏ ⵙ ⵜⵎⵓⵖⵍⵉ ⵜⵓⵚⴽⵉⵡⵜ ⴷ ⵉⵙⵜⴰⵢⵏ ⵉⵎⵇⵔⴰⵏⵏⴰⵎⵣⵡⴰⵔⵓ: ⵉⵙⵖⵍⴰⴼ ⵉⵣⴷⵉⵏ ⵙ ⵜⵎⵓⵖⵍⵉ ⵜⵓⵚⴽⵉⵡⵜ ⴷ ⵉⵙⵜⴰⵢⵏ ⵉⵎⵇⵔⴰⵏⵏ

ⵜⵓⵎⴰ ⵉⵙⴰⵖⵓⵍⵏ ⵉⵛⵛⴰⵔⵏ ⴳⵔ ⵓⵙⵇⵇⵉⵎ ⴷ ⵜⵏⴱⴰⴹⵜ, ⵙ ⵉⵎⵥⵍⵉ ⵜⴰⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ 
ⴷ ⵓⵙⵍⴳⵏ-ⴰⵙⴰⵜⵉ ⴷ ⵉⵏⴰⵡⵏ ⵉⴳⵍⴷⴰⵏⵏ, ⵉⵎⵏⵣⴰⵢ ⵉⵥⴹⴰⵏ ⵏ ⵓⵙⵏⴰⵎ ⴰⵔ ⵜⵜⵉⵙⵉⵏⵏⵜ ⵉⵎⴰⵍ ⵏ ⵎⴰ 
ⵉⴳⴰⵏ ⴰⵎⴰⵢⵏⵓ, ⴰⵔ ⵜⵉⴽⴽⵉ ⵉ ⵓⵙⵏⵜⵉ ⵏ ⵓⵙⵍⴳⵏ ⴰⵏⴰⵎⴽ ⵏⵏⵙ ⴰⵔ ⵜⵙⵡⴰⵍⴰ ⵉⵍⵓⴳⵏⵏ ⵏⵏⵙ. ⵉⵇⵇⴰⵏ ⵏ 
ⴰⴷ ⵜⵜⵓⴼⴽ ⵜⵖⴹⴼⵜ ⵉ ⵉⵙⴰⵖⵓⵍⵏ ⴰⴷ ⴰⴼⴰⴷ ⴰⴷ ⵉⵜⵜⵓⴹⵎⵏ ⵢⵉⵏⵎ ⵏ ⵓⵙⵏⵜⵉ ⵏⵜⵜⴰ ⴷ ⵓⵙⵡⴰⵍⴰ 
ⴰⵏⴰⵎⵓⵔ ⴰⵅⴰⵜⴰⵔ, ⴷⵉⴳⵙⵏ ⵙ ⵉⵎⵥⵍⵉ:

	 1. ⵅⴼ ⵓⵙⵡⵉⵔ ⵏ ⵜⵉⵍⴰⵍⵜ ⵜⴰⵏⴳⵎⵓⵜ ⵜⴰⵙⵟⵕⴰⵜⵉⵊⵉⵜ ⵏ ⵓⵙⵍⵎⴷ ⴰⵏⴰⴼⵍⵍⴰ:	 1. ⵅⴼ ⵓⵙⵡⵉⵔ ⵏ ⵜⵉⵍⴰⵍⵜ ⵜⴰⵏⴳⵎⵓⵜ ⵜⴰⵙⵟⵕⴰⵜⵉⵊⵉⵜ ⵏ ⵓⵙⵍⵎⴷ ⴰⵏⴰⴼⵍⵍⴰ:

	• ⴰⴱⴷⴰⵔ ⵏ ⵜⵏⵥⴰⵕ ⴳ ⵓⵎⵏⴰⴹ ⵏ ⵢⴰⵏ ⵓⵎⴰⴹⴰⵍ ⴳ ⵉⵍⵍⴰ “ⵜⵓⵔⴷⴰ” ⴷ ⵉⵎⵙⴰⵔⴰⵙⵏ 
ⵉⵊⵉⵢⵓⵙⵔⵜⴰⵏⵏ ⴷ ⵓⵢⵏⵏⴰ ⵜⵏ ⵉⴹⴼⴰⵕⵏ ⵙⴳ ⵜⵓⵚⴽⴰ ⴷ ⵓⵙⴷⵓⵙ ⵏ “ⵡⴰⴱⴰⴹ ⴰⵡⵏⴳⵉⵎ” ⴷ 
“ⵡⴰⴱⴰⴹ ⴰⵎⵓⵟⵟⵓⵏ” ⵉⵍⴰⵏ ⵉⵣⴷⴰⵢⵏ ⵉⴷⵓⵙⵏ ⵙ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ 

ⴷ ⵓⵙⵏⵓⵍⴼⵓ, ⴰⵢⴰ ⴷⴰ ⵉⵜⵜⴳⴳⴰ ⴳ ⵓⵙⵙⵓⵔⵓ ⴳ ⵢⵉⴳⵔ ⴰⴷ ⵢⴰⵏ ⵓⵎⵙⵓⵔⵙ ⴰⵏⴰⴱⴰⴹ 
ⴰⵎⵇⵔⴰⵏ;

	• ⵓⵔ ⵏⵖⵉⵢ ⴰⴷ ⵏⴰⵡⴹ ⵖⵔ ⴰⵎⵙⴰⵔⴰⵙ ⴰⴷ ⴱⵍⴰ ⴰⴷⴳⴰⵔ ⴰⵏⴼⴳⴰⵏ ⴰⵎⵖⵔⴰⵜ ⴷ ⵓⵏⴳⵔⴰⵡ 
ⵏ ⵓⵔⵣⵣⵓ ⵉⵙⵎⵏⵉⴷⵏ ⵉⵕⵥⵥⵓⵎⵏ ⵉⵎⵙⵍⵍⵡⵓⵜⵏ ⵉⵙⴷⵓⵙⵓⵏ ⵜⴰⵏⵉⵎⴰⵏⵜ ⵏ ⵜⴷⴰⵎⵙⴰ 
ⵜⴰⵏⴰⵎⵓⵔⵜ;

	• ⴰⵙⴷⴷⵉⴷ ⵅⴼ ⵓⵣⵓⵛⵛⵍ ⵏ ⵓⴹⴼⴼⵓⵕ ⵏ ⵉⵎⵓⵜⵜⵓⵢⵏ ⵉⵜⵜⴰⵣⵣⴰⵍⵏ ⵙ ⵓⴱⵔⵉⴷ ⵏ ⵢⴰⵏ 
ⵓⵏⴳⵔⴰⵡ ⴰⵎⴰⵙⵙⴰⵏ ⴰⵙⵏⵉⵎⴰⵍ, ⴷ ⵓⵙⵡⴰⵍⴰ ⵏ ⵓⵙⵎⵓⵜⵜⴳ ⵖⵔ ⵉⵍⵓⴳⵏⵏ ⵉⵎⵇⵔⴰⵏⵏ ⵏ ⵜⵕⵡⵉ, 
ⵙ ⵓⵢⵏⵏⴰ ⵉⵏⵎⵏ ⴷ ⵉⵙⵓⵜⵓⵔⵏ ⵏ ⵜⴰⵙⵓⵜ ⵜⵉⵙ ⵙⵉⵎⵔⴰⵡ ⴷ ⵢⴰⵏ;

	• ⴰⵙⴽⴰⵏ ⵏ ⵜⵉⵍⴰⵍⵜ ⵏ ⵜⵙⴷⴰⵡⵉⵜ ⵉⴳⴰⵏ ⵜⴰⵔⵙⵍⵜ ⴰⵔ ⵜⵜⴰⵡⵙ ⴳ ⵜⴳⵎⵉ ⵜⴰⵏⵎⵏⴰⴹⵜ.
	 2. ⵅⴼ ⵓⵙⵡⵉⵔ ⵏ ⵜⵙⵉⵎⴰⵏⵜ ⵏ ⵜⵙⴷⴰⵡⵉⵜ ⴷ ⵓⴷⵖⴰⵔ ⴰⵎⵣⵡⴰⵔⵓ ⵏ ⵜⵙⴷⴰⵡⵉⵜ ⵜⴰⴳⴷⵓⴷⴰⵏⵜ:	 2. ⵅⴼ ⵓⵙⵡⵉⵔ ⵏ ⵜⵙⵉⵎⴰⵏⵜ ⵏ ⵜⵙⴷⴰⵡⵉⵜ ⴷ ⵓⴷⵖⴰⵔ ⴰⵎⵣⵡⴰⵔⵓ ⵏ ⵜⵙⴷⴰⵡⵉⵜ ⵜⴰⴳⴷⵓⴷⴰⵏⵜ:

	• ⴰⵙⴷⵓⵙ ⵏ ⵜⵙⵉⵎⴰⵏⵜ ⵏ ⵜⵙⴷⴰⵡⵉⵜ ⵜⴰⴳⴷⵓⴷⴰⵏⵜ ⴳ ⵜⴱⵉⴷⴰⵖⵓⵊⵉⵜ ⴷ ⵜⵓⵙⵙⵏⴰ ⴷ 
ⵜⵎⵙⵙⵓⴳⵓⵔⵜ, ⴳ ⵓⵙⴰⵜⵉ ⵏ ⵢⴰⵏ ⵓⵎⵇⵇⵓⵏ ⵉⵚⴽⴰⵏ ⵅⴼ ⵜⵢⴰⴼⵓⵜⵉⵏ, ⵉ ⵓⵙⴷⵓⵙ ⵏ ⵜⵉⵏⵏⵓⴱⴹⴰ 
ⴷ ⵓⵙⵏⵓⵍⴼⵓ;

	• ⴰⵙⵉⴷⴼ ⵏ ⵜⵙⴷⴰⵡⵉⵜ ⴳ ⵓⵙⵏⵜⵉ ⴰⵏⴰⵎⵓⵏ ⵉⵡⴰⵜⵙⵏ ⴰⵙⵎⵓⵜⵜⴳ ⵏ ⵉⵄⵔⵔⵉⵎⵏ ⵉⵙⵡⵉⵏⴳⵉⵎⵏ 
ⴷ ⵓⵏⵎⵓⵔⵉ ⴷ ⵓⵎⵙⵍⵍⵡⵓ;

	• ⴰⵙⴷⴷⵉⴷ ⵅⴼ ⵓⴷⵖⴰⵔ ⴰⵎⵣⵡⴰⵔⵓ ⵏ ⵜⵙⴷⴰⵡⵉⵜ ⵜⴰⴳⴷⵓⴷⴰⵏⵜ ⵉⴳⴰⵏ ⴰⵎⵙⴽⴰⵔ 
ⴰⴷⵙⵍⴰⵏ ⴳ ⵓⵙⵏⵜⵉ ⴰⵏⴳⵎⵓ ⴰⵏⴰⵎⵓⵔ, ⵉⵜⵜⴹⵎⴰⵏⵏ ⵜⴰⵖⴷⵎⵜ ⵜⴰⵎⵓⵙⵏⴰⵡⵜ, ⴷ ⵓⵙⵜⴰⵀⵍ, ⴷ 
ⵓⵙⵎⵓⵜⵜⴳ ⵏ ⵜⵓⴼⵔⵉⵏⵜ ⵜⴰⵏⵎⵓⵔⵉⵜ, ⵙ ⵓⵣⵔⴰⴽ ⵏ ⵓⵎⵢⴰⵏⴰⵡ ⴰⵏⴰⵎⵓⵏ.

	 3. ⵅⴼ ⵓⵙⵡⵉⵔ ⵏ ⵜⵉⵏⵏⵓⵎⵙⴰ ⵏ ⵓⵎⵃⴹⴰⵕ ⴷ ⵓⵙⴳⵓⵎ ⵏ ⵓⵣⵓⵔⵜ ⴰⴱⵉⴷⴰⵖⵓⵊⵉ:	 3. ⵅⴼ ⵓⵙⵡⵉⵔ ⵏ ⵜⵉⵏⵏⵓⵎⵙⴰ ⵏ ⵓⵎⵃⴹⴰⵕ ⴷ ⵓⵙⴳⵓⵎ ⵏ ⵓⵣⵓⵔⵜ ⴰⴱⵉⴷⴰⵖⵓⵊⵉ:

	• ⴰⵣⴷⴰⵢ ⴳⵔ ⵜⵉⵏⵏⵓⵎⵙⴰ ⵏ ⵓⵎⵃⴹⴰⵕ ⴷ ⵓⵙⴳⵓⵎ ⵏ ⵓⵣⵓⵔⵜ ⴰⴱⵉⴷⴰⵖⵓⵊⵉ, ⴰⵛⴽⵓ ⵉⴳⴰ 
ⵓⵎⵃⴹⴰⵕ ⵜⴰⵔⵙⵍⵜ ⴳ ⵜⵎⵀⵍⵜ ⵜⴰⵙⵍⵎⴰⴷⵜ, ⴷ ⵓⴹⵎⴰⵏ ⵏ ⵜⵕⵡⵉ ⴷ ⵜⵡⵓⵔⵉ.

	• ⴰⵙⴷⴷⵉⴷ ⵅⴼ ⵓⵣⵓⵛⵛⵍ ⵏ ⵓⵙⵔⵓⵙ ⵏ ⵉⵎⴰⵙⵙⵏ ⵉⵜⵜⴹⵎⴰⵏⵏ ⴰⵙⵉⴽⵙⵍ ⵏ ⵉⵣⵎⵣⵏ, ⵙ 
ⵓⵎⴷⵢⴰ ⴰⵙⵏⵓⵃⵢⵓ ⵓⵎⵏⵉⴳ ⴷ ⵢⵉⵡⵙ ⵏ ⵓⵎⵃⴹⴰⵕ ⵉⵍⵍⴰⵏ ⴳ ⵜⵎⴰⵔⴰ, ⴷ ⵓⵙⵉⴷⴼ ⵏ ⵉⴼⴳⴰⵏⵏ 
ⵉⵍⵍⴰⵏ ⴳ ⴽⵔⴰ ⵏ ⵡⴰⴷⴷⴰⴷ ⵏ ⵓⴽⴽⵓⵛⵎ ⵖⵔ ⵜⵎⵔⵙⴰⵍ ⵏ ⵓⵙⵍⵎⴷ ⴷ ⵓⵔⵣⵣⵓ.

ⵡⵉⵙ ⵙⵉⵏ: ⵉⵙⵖⵍⴰⴼ ⵓⴼⵔⵉⵔⵏ ⵉⵣⴷⵉⵏ ⵙ ⵜⵎⵓⴽⵔⵉⵙⵉⵏ ⵜⵉⵅⴰⵜⴰⵔⵉⵏⵡⵉⵙ ⵙⵉⵏ: ⵉⵙⵖⵍⴰⴼ ⵓⴼⵔⵉⵔⵏ ⵉⵣⴷⵉⵏ ⵙ ⵜⵎⵓⴽⵔⵉⵙⵉⵏ ⵜⵉⵅⴰⵜⴰⵔⵉⵏ

	 1. ⴳ ⵉⵙⵍⴳⵏⵏ ⵉⵎⴰⵜⴰⵢⵏ	 1. ⴳ ⵉⵙⵍⴳⵏⵏ ⵉⵎⴰⵜⴰⵢⵏ

ⴷⴰ ⵉⵇⵇⴰⵔ ⵓⵙⵇⵇⵉⵎ ⵉ:

	• ⵜⵓⵚⵍⴰ ⵏ ⵢⴰⵏ ⵓⵙⵏⵜⵉ ⵏ ⵉⵙⵍⴳⵏⵏ ⵉ ⵓⵎⵎⵓⵜⵢ ⴰⵎⴰⵜⴰⵢ ⴳ ⵓⵏⴳⵔⴰⵡ ⵏ ⵓⵙⵍⵎⴷ ⴰⵏⴰⴼⵍⵍⴰ, ⵙ 
ⵓⴱⵔⵉⴷ ⵏ ⵓⵙⴷⵓⵙ ⵏ ⵓⵔⵣⵣⵓ ⴰⵎⴰⵙⵙⴰⵏ, ⵙ ⵓⵏⵏⵓⵕⵥⵎ ⵅⴼ ⵜⴳⵎⵉ ⴷ ⵜⵎⴰⴹⵍⴰⵏⵜ;

	• ⴰⵙⵡⵓⵜⵜⵓ ⵏ ⵜⴷⵓⵍⵉ ⵜⴰⵣⵎⵣⴰⵏⵜ ⵉ ⵓⵙⵓⴼⵖ ⵏ ⵉⴹⵕⵉⵙⵏ ⵉⵙⵏⵎⴰⵍⴰⵢⵏ, ⴷ ⵓⵙⴹⵕⵙ ⵅⴼ ⵓⵢⴰⵏ 
ⴳⵔ ⵜⵎⵜⵜⵉⵡⵉⵏ ⵏ ⵓⵣⵔⴼ ⵉ ⵓⴹⵎⴰⵏ ⵏ ⵓⵙⵡⵓⵔⵉ ⴰⵎⴰⵜⴰⵢ ⵙ ⵓⵖⵉⵡⵍ ⵏ ⵉⵍⵓⴳⵏⵏ ⵏⵏⵙ ⴰⴷⴷⴰⵢ 
ⴷ ⵉⴼⴼⵖ;

	• ⴰⵙⴷⵓⵙ ⵏ ⵜⵉⵍⴰⵍⵜ ⵜⴰⵙⵟⵕⴰⵜⵉⵊⵉⵜ ⵏ ⵜⵙⴷⴰⵡⵉⵜ ⵜⴰⵎⵖⵔⴰⴱⵉⵢⵜ ⵙ ⵉⴹⵕⵉⵙⵏ 
ⵉⵎⴰⴼⴰⵡⵏ ⵉⵜⵜⴹⵎⴰⵏⵏ ⴰⵙⵡⵓⵔⵉ ⵏⵏⵙ ⴷ ⵜⴰⵙⵓⵍⵜ ⵏⵏⵙ, ⵜⴳ ⴰⵙⵏⵜⵉ ⵏ ⵓⵙⵍⴳⵏ ⴰⴷ ⵉⵎⵓⵏ ⴷ 
ⵓⵡⵜⵜⴰⵙ ⵏ ⵜⵍⴰⵍⵉⵜ ⵏ ⵢⴰⵏ ⵓⵎⵎⵓⵜⵢ ⴰⵙⵔⵜⵓ ⴳ ⵓⵏⴳⵔⴰⵡ;

	• ⴰⴹⵎⴰⵏ ⵏ ⵓⵎⵙⴰⵙⴰ ⵏ ⵓⵙⵏⵜⵉ ⴰⴽⴷ ⴷⴷⵓⵙⵜⵓⵔ ⴷ ⵓⵙⵍⴳⵏ-ⴰⵙⴰⵜⵉ, ⴷ ⵓⵙⵡⵓⵜⵜⵓ ⵏ 
ⵉⵙⵡⴰⵍⴰⵜⵏ ⵉⴷⵙⵍⴰⵏⵏ ⵏ ⵓⵏⴳⵔⴰⵡ, ⵙ ⵓⵢⵏⵏⴰ ⵉⵍⵍⴰⵏ ⴳ ⴷⴷⵓⵙⵜⵓⵔ (ⴰⴳⵣⵣⵓⵎ) 71, ⴰⴼⴰⴷ 
ⵓⵔ ⵢⵉⵍⵉ ⵡⴰⵍⵍⴰⵙ ⵏⵖ ⵓⴽⵓⵙ ⵉ ⵓⴹⵕⵉⵙ ⴰⵜⵉⴳ ⵏⵏⵙ ⴰⵣⵔⴼⴰⵏ;

	• ⴰⵍⵍⴰⵙ ⵏ ⵜⵓⵚⴽⴰ ⵏ ⵉⵡⵜⵜⴰⵙⵏ ⴷ ⵜⵙⵎⵉⴳⵍⵉⵏ ⵏ ⵓⵙⵍⵎⴷ ⴰⵏⴰⴼⵍⵍⴰ ⵙ ⵓⵢⵏⵏⴰ ⵉⵙⵙⴽⴰⵏⵏ 
ⵜⵉⵔⵙⴰⵍ ⵏ ⵓⵏⴳⵔⴰⵡ ⴰⵙⴳⵎⴰⵏ, ⴰⵔ ⵉⵙⵙⴽⴰⵏ ⵜⵉⵍⴰⵍⵜ ⵏⵏⵙ ⴳ ⵓⵙⴷⵓⵙ ⵏ ⵜⵎⵓⵙⵜ ⵜⴰⵏⴰⵎⵓⵔⵜ, 
ⴷ ⵡⴰⵜⵉⴳⵏ ⵉⵏⵎⵓⵔⵉⵏ, ⴷ ⵢⵉⵎⴰⵏ ⵏ ⵜⵙⵏⵜⴰⵢⵜ.

	 2. ⴳ ⵓⵢⵏⵏⴰ ⵉⵣⴷⵉⵏ ⵙ ⵓⵥⵟⵟⴰ ⴷ ⵓⵙⵏⵎⴰⵍⴰ ⵏ ⵓⵙⵍⵎⴷ ⴰⵏⴰⴼⵍⵍⴰ	 2. ⴳ ⵓⵢⵏⵏⴰ ⵉⵣⴷⵉⵏ ⵙ ⵓⵥⵟⵟⴰ ⴷ ⵓⵙⵏⵎⴰⵍⴰ ⵏ ⵓⵙⵍⵎⴷ ⴰⵏⴰⴼⵍⵍⴰ

ⵉⴳⴰ ⵓⵥⵜⵜⴰ ⴷ ⵓⵙⵏⵎⴰⵍⴰ ⵏ ⵓⵙⵍⵎⴷ ⴰⵏⴰⴼⵍⵍⴰ ⴰⵙⵉⴷⴼ ⴰⴷⵙⵍⴰⵏ ⵉ ⵡⴰⵏⵏⴰⵍ ⵏ ⵜⵉⵏⵥⴰⵕ ⴷ ⵢⵉⵡⴹ 
ⵖⵔ ⵉⵎⵙⵓⵔⴰⵙ ⵉⵙⵜⵕⴰⵜⵉⵊⵉⵏ, ⵙ ⵓⴱⵔⵉⴷ ⵏ ⵓⵙⵎⴰⵢⵏⵓ ⵏ ⵜⵉⵍⴰⵍ ⴷ ⵓⵙⵜⵔⴰⵔ ⵏ ⵓⵙⴽⴰⵏ, 
ⴷ ⵓⴱⵟⵟⵓ ⴰⵏⴳⵔⴰⵏ, ⴷ ⵜⵖⴰⵔⴰⵙⵉⵏ ⵏ ⵜⵡⵓⵔⵉ. ⵎⵇⵇⴰⵔ ⵏⵙⵡⵓⵜⵜⵓ ⵜⵉⵙⵔⵜⴰⵢ ⵏ ⵓⵡⴰⵏⴽ 
ⴳ ⵢⵉⴳⵔ ⴰⴷ, ⵙ ⵓⵢⵏⵏⴰ ⵉⵏⵎⵏ ⴷ ⵓⵙⵍⴳⵏ-ⴰⵙⴰⵜⵉ, ⵙ ⵉⵎⵥⵍⵉ ⵜⵉⵎⵜⵜⵉ 17 ⵙⴳ ⴷⵉⴳⵙ, 
ⴷⴰ ⵉⵜⵜⵔⵏⵓ ⵉ ⵓⵥⵟⵟⴰ ⵢⴰⴷ ⵢⴰⵜ ⵜⵣⵎⵔⵜ ⵜⵓⵣⵔⵉⴼⵜ ⵉⵜⵜⴹⵎⴰⵏⵏ ⵜⴰⵡⴰⵔⵜ ⵏ ⵓⵏⴳⵔⴰⵡ ⴷ 
ⵓⵙⴼⴰⵡ ⵏ ⵜⵉⵍⴰⵍⵜ ⵏⵏⵙ, ⴰⵔ ⵉⵜⵜⵙⴷⵓⵙ ⵜⴰⵎⵙⴰⵙⵉⵜ ⴷ ⵜⵕⵡⵉ ⵏⵏⵙ.

ⵅⴼ ⵓⵢⴰⴷ, ⴷⴰ ⵉⵙⵙⵖⵍⴰⴼ ⵓⵙⵇⵇⵉⵎ ⵅⴼ :

	• ⴰⵙⵎⴰⵔ ⵏ ⵢⴰⵏ ⵓⵖⴰⵡⴰⵙ ⴰⵏⵎⵀⴰⵍ ⴰⵏⴰⵎⵓⵔ ⴰⵎⵙⵡⴰⵍⴰ ⵉ ⵜⵉⴳⵎⵉ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ 
ⵓⴹⵎⴰⵏ ⵏ ⵜⵕⵡⵉ ⵏⵏⵙ ⵉ ⴽⵓⵢⴰⵏ ;

	• ⴰⵙⴹⵕⵉⵙ ⵅⴼ ⵓⵙⵎⴰⵔ ⵏ ⵢⴰⵏ ⵓⵖⴰⵡⴰⵙ ⴰⵏⴰⵎⵓⵔ ⵎⵉ ⴳⴳⵓⵜⵏ ⵉⵙⴳⴳⵯⴰⵙⵏ ⵉ ⵡⴰⵍⵍⴰⵙ ⵏ 
ⵓⵥⵟⵟⴰ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵙⵎⵓⵜⵜⵔ ⵏ ⵜⵓⵎⴰⵢⵉⵏ ⵏⵏⵙ ⴷⴼⴼⵉⵔ ⵍⴱⴰⴽⴰⵍⵓⵕⵉⵢⴰ, 
ⵙ ⵓⵢⵏⵏⴰ ⵉⵏⵎⵏ ⴷ ⵜⵎⵓⵖⵍⵉ ⵜⴰⵏⵉⵎⴰⵍⵜ ⴷ ⵜⵉⵔⴰⵎ ⵉⵜⵜⵓⵔⵛⵎⵏ, ⴷ ⵡⴰⴷⴷ ⵅⴼ ⵓⵣⵓⵛⵛⵍ 
ⵏ ⵡⴰⵍⵍⴰⵙ ⵏ ⵓⵖⴰⵡⴰⵙ ⴰⵏⴰⵎⵓⵔ ⵉⵙⵙⵎⵏⵉⴷⵏ ⵉⵕⵥⵥⵓⵎⵏ ⵉ ⵜⵎⵓⴽⵔⵉⵙⵉⵏ ⵜⵉⵥⴹⵡⴰⵏⵉⵏ 
ⵉⵣⴷⵉⵏ ⵙ ⵓⵙⵜⵔⴰⵔ ⵏ ⵓⵏⴳⵔⴰⵡ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵢⵉⵡⴹ ⵖⵔ ⵉⵡⵜⵜⴰⵙⵏ ⵏⵏⵙ ;

	• ⵜⵓⵎⴰⵢⵜ ⵏ ⵉⵙⵍⴳⵏⵏ ⵓⵣⵔⵉⴼⵏ ⴳ ⵜⵍⴰ ⵜⵖⴷⵎⵜ ⵜⴰⵏⵎⵏⴰⴹⵜ ⴷ ⵓⴱⵟⵟⵓ ⴰⵎⵢⴰⵙ ⵏ ⵉⵙⴰⴳⵎⵏ, ⴷ 
ⵓⵙⵎⴽⵍ ⵏ ⵉⵎⵙⵓⵔⵙⵏ ⵣⵓⵏⴷ ⴰⵎⴷⵃⵃⴰⵙ ⵉ ⵓⴹⵎⴰⵏ ⵏ ⵜⵕⵡⵉ ⵏ ⵓⵙⵎⵓⵜⵜⴳ ;

	• ⵜⵓⵎⴰⵢⵜ ⵏ ⵓⵙⵏⵜⵉ ⵏ ⵓⵙⵍⴳⵏ ⵉⵍⵓⴳⵏⵏ ⵉⵣⵔⴼⴰⵏⵏ ⵉⵜⵜⴹⵎⴰⵏⵏ ⴰⵎⵢⴰⵙ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ 
ⵓⵔⵣⵣⵓ ⴰⵎⴰⵙⵙⴰⵏ ⴰⴽⴷ ⵜⵓⵎⴰⵢⵉⵏ ⵢⴰⴹⵏ ⵏ ⵓⵏⴳⵔⴰⵡ ⴰⵙⴳⵎⴰⵏ ⵅⴼ ⵓⵙⵡⵉⵔ ⴰⵎⵓⵔⴰⵏ, ⴷ 
ⵓⵙⵡⵓⵜⵜⵓ ⵏ ⵉⵎⴰⵙⵙⵏ ⵉⵎⴼⴰⵡⵏ ⵉ ⵢⵉⵡⴹ ⵖⵔ ⵓⵎⵢⴰⵙ ⴰⴷ ;

	• ⴰⵙⵎⵓⵜⵜⵢ ⵏ ⵜⵡⵓⵔⵉⵡⵉⵏ ⵏ ⵓⵙⵡⵓⴷⴷⵓ ⵏ ⵉⴳⵊⴷⴰ ⵉⵙⴷⴰⵡⴰⵏⵏ ⴷ ⵓⵙⵎⴰⵔ ⵏ ⵉⵎⴰⵙⵙⵏ ⵏ 
ⵜⵎⵙⵏⵉⵍⵜ, ⵙ ⵓⴹⵎⴰⵏ ⵏ ⵜⵎⴰⴳⵉⵜ ⵏⵏⵙ ⵜⴰⵣⵔⴼⴰⵏⵜ, ⴷ ⵓⵙⴱⵖⵙ ⵏ ⵜⴰⵎⵓⵏⵉⵏ ⴳ ⵍⵍⴰⵏ ⵉⵎⴰⵣⵣⴰⵍⵏ 
ⵉⴳⴷⵓⴷⴰⵏⵏ ⴷ ⵡⵓⵙⵍⵉⴳⵏ ⴷ ⵡⴰⵎⵓⵏ ⴰⵖⵔⵎⴰⵏ ;

	• ⴰⴷ ⵉⵇⵇⵉⵎ ⵢⵉⵙⵎ ⵏ « ⵜⵎⵔⵙⴰⵍ ⵏ ⵓⵙⵍⵎⴷ ⴰⵏⴰⴼⵍⵍⴰ ⵓⵔ ⵉⵣⴷⵉⵏ ⴷ ⵜⵙⴷⴰⵡⵉⵜ » ; ⴳ 
ⵓⴷⵖⴰⵔ ⵏ ⵢⵉⵙⵎ « ⵜⵉⵎⵔⵙⴰⵍ ⵜⵉⵏⵎⵏⴰⴹⵉⵏ » ⵏⵏⴰ ⵉⵙⵓⵎⵔ ⵓⵙⵏⵜⵉ ⵏ ⵓⵙⵍⴳⵏ ;

	• ⴰⵙⵉⵜⴳ ⵏ ⵓⵙⵏⵓⵍⴼⵓ ⵏ ⵜⵎⵔⵙⴰⵍ “ⵜⵉⵎⵓⵟⵟⵓⵏⵉⵏ” ⵙ ⵜⴼⴰⴷⴰ ⵏ ⴰⴷ ⵣⴷⵉⵏⵜ ⵙ ⵜⵎⵔⵙⴰⵍ 
ⵜⵉⵙⴷⴰⵡⴰⵏⵉⵏ ⵜⵉⵏⴰⵎⵓⵔⵉⵏ ⵏ ⵜⵉⵍⴰⵡⵜ, ⴷ ⵓⵣⵔⴰⴽ ⵏ ⵉⵣⵔⴼⴰⵏ ⵉⵣⴷⵉⵏ ⵙ ⵓⴼⵔⴰⴳ ⵏ 
ⵉⵙⴼⴽⴰ ⵉⵏⵉⵎⴰⵏⵏ;

	• ⴰⵙⵖⵣⵏ ⵏ ⵜⴳⵓⵔⵉ “ⵜⵉⵎⵔⵙⴰⵍ ⵏ ⵓⵙⵍⵎⴷ ⴰⵏⴰⴼⵍⵍⴰ ⴰⵎⵓⵟⵟⵓⵏ” ⴳ ⵓⴷⵖⴰⵔ ⵏ “ⵜⵉⵎⵔⵙⴰⵍ 
ⵜⵉⵎⵓⵟⵟⵓⵏⵉⵏ” ⵉ ⵓⴹⵎⴰⵏ ⵏ ⵜⵏⵖⴷⵉ ⴳ ⵓⴳⵍⴰⵎ ⴷ ⵓⵎⵙⴰⵙⴰ ⵏⵏⵙ ⴰⴽⴷ ⵓⵙⵏⵎⵍ ⵏ ⵓⵙⵏⵜⵉ ⵙ 
ⵢⵉⵎⴰⵏ ⵏⵏⵙ;

	• ⴰⵣⵣⵔⴰⵢ ⵅⴼ ⵉⵍⵓⴳⵏⵏ ⵏ ⵓⵕⵥⵥⵓⵎ ⵏ ⵡⴰⵢⴰⵡⵏ ⵏ ⵜⵎⵔⵙⴰⵍ ⵜⵉⴱⵕⵕⴰⵏⵉⵢⵉⵏ ⵉⵜⵜⵓⴱⴷⵔⵏ 
ⴳ ⵜⵓⵎⴰⵢⵉⵏ 28 ⴷ 29 ⵙⴳ ⵓⵙⵏⵜⵉ ⵏ ⵓⵙⵍⴳⵏ, ⵉ ⵓⵙⴱⴷⴷ ⵏ ⵡⴰⴷⴷⴰⴷ ⵏⵏⵙ ⴰⵣⵔⴼⴰⵏ 
ⴷ ⵜⵎⵔⵉⵙⵉⵏ ⵏⵏⵙ, ⴷ ⵓⴹⵎⴰⵏ ⵏ ⵓⵣⵔⴰⴽ ⵉ ⵉⵎⵏⵣⴰⵢ ⵉⵎⵣⵡⵓⵔⴰ ⵉⵏⴰⵎⵓⵔⵏ ⴷ ⵜⵔⵙⴰⵍ 
ⵜⵉⴷⵓⵙⵜⵓⵔⵉⵏ ⴷ ⵡⴰⵜⵉⴳⵏ ⵉⵎⵖⵔⴰⴱⵉⵢⵏ;

	• ⴰⵙⴷⵓⵙ ⵏ ⵓⵎⵢⴰⵏⴰⵡ ⴰⵏⴰⵎⵓⵏ ⴳ ⵜⵎⵔⵙⴰⵍ ⵜⵉⴱⵕⵕⴰⵏⵉⵢⵉⵏ ⴷ ⵜⵓⵙⵍⵉⴳⵉⵏ ⵙ ⵓⴱⵔⵉⴷ ⵏ 
ⵓⵥⵍⴰⵢ ⵏ ⵜⴰⵡⵙⵉⵡⵉⵏ ⵉ ⵉⵎⵃⴹⴰⵕ ⵉⵎⵓⵔⵙⵏ ⴷ ⵢⵓⵙⴰⵏ ⵙⴳ ⵜⴰⵡⵊⵉⵡⵉⵏ ⵜⵉⵎⵥⵍⵓⴹⵉⵏ ⴳ 
ⵜⵙⴳⴳⵯⵉⵏ ⴰⴽⴽⵯ ⵏ ⵍⵎⵖⵔⵉⴱ;

	• ⴰⵙⵔⵓⵙ ⵏ ⵉⵎⴰⵙⵙⵏ ⵉⵙⵏⵎⴰⵍⴰⵢⵏ ⴷ ⵓⴹⴼⴼⵓⵕ ⵏ ⵜⵕⵡⵉ ⵏ ⵜⵎⵔⵙⴰⵍ ⵜⵉⴱⵕⵕⴰⵏⵉⵢⵉⵏ ⴷ 
ⵜⵓⵙⵍⵉⴳⵉⵏ ⴷ ⵜⵎⵓⵟⵟⵓⵏⵉⵏ, ⵙ ⵓⵢⵏⵏⴰ ⵉⵜⵜⴹⵎⴰⵏⵏ ⴰⴼⵔⴰⴳ ⵏ ⵡⴰⵜⵉⴳ ⵏ ⵜⵓⵔⴰⴳⵉⵏ ⵜⵉⵏⴰⵎⵓⵔⵉⵏ;

	• ⴰⴷ ⴰⴷⴼⵏⵜ ⵜⵎⵔⵙⴰⵍ ⵏ ⵓⵙⵍⵎⴷ ⴰⵏⴰⴼⵍⵍⴰ ⵉⵣⴷⵉⵏ ⵙ ⵓⴳⵔⴰⵡ ⵉⵜⵜⵓⵙⵍⵍⵡⴰⵏ ⵙ ⵓⵙⵍⴳⵏ, 
ⵉⵜⵜⵓⴱⴷⵔⵏ ⴳ ⵜⵎⵜⵜⵉ 20 ⵏ ⵓⵙⵏⵜⵉ ⵏ ⵓⵙⵍⴳⵏ, ⵉ ⵉⵣⵎⵎⵉⵎⵏ ⴷ ⵉⵙⵍⴳⵏⵏ ⵉⵣⵣⵉⴳⵉⵣⵉⵏ ⴳ 
ⵜⵎⵔⵙⴰⵍ ⵢⴰⴹⵏ ⵏ ⵓⵙⵍⵎⴷ ⴰⵏⴰⴼⵍⵍⴰ;

	• ⴰⵙⴼⴰⵡ ⵏ ⵡⴰⴷⴷⴰⴷ ⴷ ⵜⵉⵍⴰⵍ ⵏ ⵜⵎⵔⵙⴰⵍ ⵏ ⵓⵔⵣⵣⵓ ⴰⵎⴰⵙⵙⴰⵏ ⵜⵉⴳⴷⵓⴷⴰⵏⵉⵏ ⴳⵔ 
ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ, ⴷ ⵓⵙⵡⵓⵜⵜⵓ ⵏ ⵉⵣⴷⴰⵢⵏ ⵏⵏⵙ ⴷ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ ⴷ 
ⵜⵏⵎⵏⴰⴹⵉⵏ.

	 3. ⵅⴼ ⵢⵉⴳⵔ ⵓⵙⵍⵉⴳ ⴷ ⵓⵣⴷⴰⵢ ⵏⵏⵙ ⵙ ⵢⵉⴳⵔ ⴰⵎⴰⵜⴰⵢ	 3. ⵅⴼ ⵢⵉⴳⵔ ⵓⵙⵍⵉⴳ ⴷ ⵓⵣⴷⴰⵢ ⵏⵏⵙ ⵙ ⵢⵉⴳⵔ ⴰⵎⴰⵜⴰⵢ

ⵓⵔ ⴰⴷ ⵏⴰⵡⴹ ⵖⵔ ⵡⴰⵍⵍⴰⵙ ⵏ ⵜⵓⵚⴽⴰ ⵏ ⵓⵏⴳⵔⴰⵡ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ, ⴱⵍⴰ 
ⵢⴰⵜ ⵜⵎⵓⵖⵍⵉ ⵜⴰⵣⴷⴳⴰⵏⵜ ⵏ ⵜⵉⵍⴰⵍⵜ ⵏ ⵢⵉⴳⵔ ⵓⵙⵍⵉⴳ ⴷ ⵓⵣⴷⴰⵢ ⵏⵏⵙ ⵙ ⵢⵉⴳⵔ ⴰⵎⴰⵜⴰⵢ, ⴰⴷ 
ⵢⵉⵍⵉ ⵉⵜⵜⵓⵙⵓⵜⵉ ⵙ ⵢⴰⵏ ⵓⴹⵕⵉⵙ ⵓⵣⵔⵉⴼ ⵉⵜⵜⴳⴷⴰⵍⵏ ⵉⵎⵣⴰⵔⴰⵢⵏ ⴰⵔ ⵉⵜⵜⴹⵎⴰⵏ ⴰⵎⵢⴰⵙ 
ⴷ ⵜⵖⴷⵎⵜ. ⴳ ⵓⵙⴰⵜⵉ ⵢⴰⴷ, ⴷⴰ ⵉⵙⵖⵍⴰⴼ ⵓⵙⵇⵇⵉⵎ ⵙ ⵓⵢⴰⴷ:

	• ⴰⵙⵡⵓⵜⵜⵓ ⵏ ⵜⵉⵍⴰⵍ ⵏ ⵜⵎⵔⵙⴰⵍ ⵏ ⵓⵙⵍⵎⴷ ⴰⵎⴰⵜⵜⴰⵢ ⵓⵙⵍⵉⴳ, ⴳⴰⵏⵜ ⵜⵉⵎⵔⵙⴰⵍ 
ⵜⵉⵏⴰⵎⵓⵔⵉⵏ ⵏⵖ ⵜⵉⴱⵕⵕⴰⵏⵉⵢⵉⵏ, ⵙ ⵓⵙⵏⵖⴷ ⵏ ⵉⵔⵎⵎⵓⵙⵏ “ⴰⵎⵢⴰⵙ” ⴷ “ⵓⵣⴷⴰⵢ” ⴰⴽⴷ 
ⵉⴳⵔ ⴰⵎⴰⵜⴰⵢ, ⴳⵔ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ ⵉⵜⵜⴹⵎⴰⵏⵏ ⵜⵉⵏⵏⵓⴱⴹⴰ ⵏ ⵓⵡⴰⵏⴽ ⴰⵔ 
ⵉⵙⵙⴱⵖⴰⵙ ⵜⴰⵎⴷⵔⴰⵡⵜ ⴳ ⵓⵙⵎⵓⵜⵜⴳ, ⴷ ⵓⵔⵣⵣⵓ ⴷ ⵓⵙⵏⵓⵍⴼⵓ;

	• ⵜⵓⵙⵏⴰ ⵏ ⵉⵣⴷⴰⵢⵏ ⴳⵔ ⵢⵉⴳⵔⴰⵏ ⵙ ⵓⵣⵔⴰⴽ ⵏ ⵓⵙⴰⵢⵔⴰⵔ ⴰⵎⴰⵜⴰⵢ ⵙ ⵓⵢⵏⵏⴰ ⵉⵍⵍⴰⵏ ⴳ 
ⵜⵓⵎⴰⵢⵉⵏ 13 ⴷ 14 ⵏ ⵓⵙⵍⴳⵏ-ⴰⵙⴰⵜⵉ 51.17, ⴷ ⵓⵣⵣⴳⵉⵔ ⵏ ⵜⵎⵔⵉⵙⵉⵏ ⵏ ⵓⵎⵇⵇⵓⵏ ⵙ 
ⵜⵖⴰⵔⴰⵙⵜ ⵜⴰⵏⵙⵙⵓⵎⵓⵜ ⴳⵔ ⵜⵓⵎⴰⵢⵉⵏ ⴰⴽⴽⵯ ⵏ ⵓⵙⵍⵎⴷ ⴰⵏⴰⴼⵍⵍⴰ ⵓⵙⵍⵉⴳ ;

	• ⴰⵍⵍⴰⵙ ⵏ ⵜⵎⵓⵖⵍⵉ ⴳ ⵡⴰⴳⴳⴰ ⵏ ⵓⵡⴰⵏⴽ ⵅⴼ ⵜⵎⵔⵙⴰⵍ ⵏ ⵓⵙⵍⵎⴷ ⴰⵎⴰⵜⵜⴰⵢ ⵓⵙⵍⵉⴳ (ⵙ 
ⵡⴰⵏⴰⵡⵏ ⵏⵏⵙ : ⵜⵉⵎⵙⵙⵏⵜⴰⵢ, ⵜⵉⵎⵙⵎⵓⵏⵉⵏ ⵉⵍⴰⵏ ⴰⴱⴰⵖⵓⵔ ⴰⵎⴰⵜⴰⵢ, ⵜⵉⵎⵔⵙⴰⵍ ⵉⵛⵛⴰⵔⵏ 
ⴷ ⵓⵡⴰⵏⴽ(, ⵙ ⵓⵣⵣⵔⴰⵢ ⵅⴼ ⵉⵎⴰⵙⵙⵏ ⵏ ⵓⴹⴼⴼⵓⵕ ⴷ ⵓⵙⵥⵕⴼ ⴷ ⵜⵙⴳⵍⵓⵜⵉⵏ ;

	• ⴰⵙⵙⴼⴰⵡ ⵏ ⵓⵏⴰⵎⴽ ⵏ « ⵜⵙⴷⴰⵡⵉⵏ ⵏⵖ ⵜⵉⵎⵔⵙⴰⵍ ⵉⵜⵜⵓⵙⵍⵍⵡⴰⵏ ⵙ ⵜⵎⴷⵔⴰⵡⵜ » ⴰⴳⵓⵏⵙ 
ⵏ ⵓⴹⵔⵉⵙ ⵏ ⵓⵙⵍⴳⵏ, ⴷ ⵓⵙⵡⵓⵜⵜⵓ ⵏ ⵜⵎⵥⵍⴰⵢ ⵏⵏⵙⵜ ⵙ ⵓⵙⴼⴰⵡ, ⵙ ⵓⵎⵣⴰⵔⴰⵢ ⵏⵏⵙⵏⵜ ⵅⴼ 
ⵜⵙⴷⴰⵡⵉⵏ ⵜⵉⴳⴷⵓⴷⴰⵏⵉⵏ ⴷ ⵜⵓⵙⵍⵉⴳⵉⵏ ;

	• ⴰⵣⵣⵔⴰⵢ ⵅⴼ ⵓⵙⴰⵜⵉ ⴰⵙⵏⵎⴰⵍⴰⵢ ⵏ ⵜⵉⴹⴰⴼ ⵙ ⵓⴱⵔⵉⴷ ⵏ ⵓⵙⵏⵓⵍⴼⵓ ⵏ ⵢⴰⵏ ⵓⴳⵔⴰⵡ ⴰⵏⵉⵎⴰⵏ 
ⵉ ⵓⵙⵍⴳⵏ ⴷ ⵜⵓⴳⴳⴰ ⵅⴼ ⵓⵙⵍⵎⴷ ⴰⵏⴰⴼⵍⵍⴰ ⵓⵙⵍⵉⴳ, ⴷⵉⴳⵙ ⴰⵣⵣⵔⴰⵢ ⵅⴼ ⵓⵏⴳⵔⴰⵡ ⵏ 
ⵜⵓⵔⴰⴳⵉⵏ, ⴷ ⵓⵙⵖⵣⵏ ⴷ ⵜⵓⴽⴽⵉⵡⵉⵏ ⵏ ⵢⵉⴽⵣ ⵏ ⵓⵡⴰⵏⴽ ;

	• ⴰⵙⵉⴷⴼ ⵏ ⵓⵙⵍⵎⴷ ⴰⵏⴰⴼⵍⵍⴰ ⵓⵙⵍⵉⴳ ⵉ ⵉⵎⵓⵣⴰⵢ ⵏ ⵜⵉⵏⵏⵓⴱⴹⴰ, ⵙ ⵉⵎⵥⵍⵉ ⴳ ⵓⵙⵡⵉⵔ 
ⴰⴽⴰⴷⵉⵎⵉ, ⵙ ⵓⵢⵏⵏⴰ ⵉⵏⵎⵏ ⴷ ⵉⵎⵏⵣⴰⵢ ⵏ ⵢⵉⴳⵔ ⴰⴳⴷⵓⴷⴰⵏ ⴷ ⵜⵏⴰⴼⵓⵜ ⵏ ⵓⴱⴰⵖⵓⵔ ⴰⵏⴰⵎⵓⵔ.

		 4. ⴳ ⵓⵢⵏⵏⴰ ⵉⵣⴷⵉⵏ ⵙ ⵜⵉⵏⵏⵓⴱⴹⴰ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ4. ⴳ ⵓⵢⵏⵏⴰ ⵉⵣⴷⵉⵏ ⵙ ⵜⵉⵏⵏⵓⴱⴹⴰ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ

ⴷⴰ ⵉⵙⵖⵍⴰⴼ ⵓⵙⵇⵇⵉⵎ ⵙ ⵓⵙⵔⵓⵙ ⵏ ⵜⵉⵏⵏⵓⴱⴹⴰ ⵉⵕⵡⴰⵏ ⵉⵚⴽⴰⵏ ⵅⴼ ⵜⵙⵉⵎⴰⵏⵉⵜ ⴷ ⵓⵎⵇⵇⵓⵏ 
ⴷ ⵓⵙⵇⵙⵉ, ⵙ ⵓⴱⵔⵉⴷ ⵏ : 

	• ⵓⵙⵓⵖⵍ ⵏ ⵉⵙⵜⴰⵢⵏ ⵉⵎⵇⵔⴰⵏⵏ ⵏ ⵓⵙⵏⴰⵎ ⵖⵔ ⵉⵎⵇⵇⵓⵏⵏ ⵉⴼⴰⵡⵏ ⴳⵔ ⵓⵡⴰⵏⴽ ⴷ ⵜⵎⵔⵙⴰⵍ, ⵙ 
ⵖⵉⵢⵏⵜ ⵜⵙⴰⴷⴰⵡⵉⵏ ⴰⴷ ⵙⵡⵓⵔⵉⵏⵜ ⴳ ⵜⵉⵍⴰⵍ ⵏⵏⵙⵏⵜ ⵜⵉⵙⴳⵎⴰⵏⵉⵏ ⴷ ⵜⵎⴰⵙⵙⴰⵏⵉⵏ.

	• ⴰⵙⵏⵓⵍⴼⵓ ⵏ ⵓⵙⵇⵇⵉⵎ ⴰⵙⵟⵕⴰⵜⵉⵊⵉ ⵏ ⵜⵙⴷⴰⵡⵉⵜ ⵉⵍⴰⵏ ⵜⴰⵣⵎⵔⵜ ⵜⴰⵎⵙⵓⵎⵔⵜ, ⵢⵓⵎⴰ 
ⵉⵎⴷⴰⵏⵏ ⵉⵎⵇⵔⴰⵏⵏ ⵉⵙⵎⴷⵢⴰⵏ ⵉⴳⵔⴰⵏ ⵉⵣⴷⵉⵏ ⵙ ⵓⵢⴰⴷ, ⴳ ⵓⵡⵜⵜⴰⵙ ⵏ ⵓⵙⵓⴷⵙ ⵏ ⵓⵙⵥⵓⵕ 
ⴰⵎⵓⵔⴰⵏ ⵏ ⵜⵙⴷⴰⵡⵉⵜ ⴷ ⵜⴳⵎⵉ ⵏⵏⵙ ⵜⴰⵏⵎⵏⴰⴹⵜ ;

	• ⴰⵙⵏⵓⵍⴼⵓ ⵏ ⵓⵙⵇⵇⵉⵎ ⵏ ⵜⵙⴷⴰⵡⵉⵜ ⵙ ⵓⵥⵟⵟⴰ ⵉⴷⵔⵓⵙⵏ ⵎⴰⵛⴰ ⵉⵕⵡⴰⵏ, ⴰⴷ ⵢⵉⵍⵉ 
ⵓⵙⵍⵡⴰⵢ ⵏⵏⵙ ⴷ ⴰⵏⵙⵙⵉⵅⴼ ⵏ ⵜⵙⴷⴰⵡⵉⵜ, ⵖⵓⵔⵙ ⵜⴰⵣⵎⵔⵜ ⵏ ⴰⴷ ⵢⴰⵙⵉ ⵜⵉⵖⵜⴰⵙⵉⵏ ⴳ 
ⵓⵢⵏⵏⴰ ⵉⵣⴷⵉⵏ ⵙ ⵢⵉⴳⵔ ⴰⴽⴰⴷⵉⵎⵉ ⴷ ⵓⵎⴰⵙⵙⴰⵏ, ⴰⴷ ⵜⵜⵓⵙⵡⵓⵜⵜⵓ ⵜⵉⵔⵎⵜ ⵏ ⵜⴳⵎⴰⵎⵜ 
ⵏⵏⵙ ⴳ ⴽⵓⵥ ⵏ ⵉⵙⴳⴳⵯⴰⵙⵏ ⵉⵖⵉⵢⵏ ⴰⴷ ⵉⵜⵜⵓⵙⵎⴰⵢⵏⵓ ⵢⴰⵜ ⵜⵉⴽⴽⵍⵜ ;

	• ⴰⴹⵎⴰⵏ ⵏ ⵓⵎⵢⴰⵙ ⵏ ⵜⵉⵍⴰⵍ ⵏ ⵉⵙⵇⵇⵉⵎⵏ (ⴰⵙⵟⵕⴰⵜⵉⵊⵉ ⴷ ⵓⵙⴷⴰⵡⴰⵏ) ⴱⵍⴰ ⴰⴼⵔⴰⵏ;

	• ⴰⵙⴷⴷⴻⴷ ⵏ ⵜⵙⵉⵎⴰⵏⵉⵜ ⵜⴰⵎⴰⵙⵙⴰⵏⵜ ⴷ ⵜⴽⴰⴷⵉⵎⵉⵜ ⴷ ⵜⵎⵙⵙⵓⴳⵓⵔⵜ ⵏ ⵜⵙⴷⴰⵡⵉⵜ, 
ⵙ ⵓⵢⵏⵏⴰ ⵉⵏⵎⵏ ⴷ ⵓⵙⵍⴳⵏ-ⴰⵙⴰⵜⵉ ⴷ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ ⵏ ⵓⵙⵏⴰⵎ;

	• ⵜⴰⵖⵓⵔⵉ ⵏ ⵜⵉⵖⵉⵢⵜ ⵏ ⴰⴷ ⵜⵉⵍⵉ ⵜⵙⴷⴰⵡⵉⵜ ⴷⴷⴰⵡ ⵓⵏⴳⵔⴰⵡ ⵏ ⵜⵉⴹⴰⴼ ⵏ ⵓⴹⴼⴼⵓⵕ 
ⵓⵥⵕⵉⴼ ⵙ ⵓⵢⵏⵏⴰ ⵉⵍⵍⴰⵏ ⴳ ⵉⵙⵍⴳⵏⵏ ⵉⵣⵣⵉⴳⵉⵣⵏ;

	• ⴰⵙⵖⵜⵙ ⵏ ⵜⴼⴰⴷⵉⵡⵉⵏ ⵏ ⵜⵙⵎⵍⴰ ⵏ ⵓⵙⵍⵡⴰⵢ ⵏⵖ ⵜⴰⵙⵍⵡⴰⵢⵜ ⵏ ⵜⵙⴷⴰⵡⵉⵜ, ⵉ ⴽⵓⵥ ⵏ 
ⵉⵙⴳⴳⵯⴰⵙⵏ ⵉⵖⵉⵢⵏ ⴰⴷ ⵉⵜⵜⵓⵙⵎⴰⵢⵏⵓ ⵢⴰⵜ ⵜⵉⴽⴽⵍⵜ, ⵙ ⵓⵢⵏⵏⴰ ⵉⵍⵍⴰⵏ ⴳ ⵓⵙⵍⴳⵏ ⴰⵙⵏⵎⴰⵍⴰⵏ 
02.12 ⵙ ⵓⴹⵎⴰⵏ ⵏ ⵓⵙⵓⴳⵔ, ⴷ ⵓⵙⴽⵉⵍ ⵏ ⵢⵉⵍⴰⵏ, ⴷ ⵜⵙⵓⵙⵖⵜ, ⴷ ⵢⵉⵙⴽⵉⵍ...;

	• ⴰⵙⴷⴷⴻⴷ ⵏ ⵜⵙⵎⵍⴰ ⵏ ⵉⵙⵍⵡⴰⵢⵏ ⵏ ⵜⵎⵔⵙⴰⵍ ⵜⵉⵙⴷⴰⵡⴰⵏⵉⵏ, ⵙ ⵜⴼⴰⴷⴰ ⵏ ⵓⵎⵢⴰⵙ ⵏ ⵉⵙⵏⵜⴰⵢ 
ⵏⵏⵙⵏ ⴷ ⵓⵙⵏⵜⵉ ⵏ ⵓⵙⵍⵡⴰⵢ ⵏ ⵜⵙⴷⴰⵡⵉⵜ, ⵉ ⵓⵙⴷⵓⵙ ⵏ ⵓⵎⵢⴰⵙ ⴷ ⵜⵖⵜⵙⵜ ⵜⴰⴳⵔⴰⵡⴰⵏⵜ;

	• ⴰⴼⵔⴰⴳ ⵏ ⵓⴷⵔⵉⵣ ⴰⵖⵜⵙⴰⵏ ⵉ ⵜⵎⵔⵙⴰⵍ ⵙ ⵓⵙⵙⴷⵔⵉⵙ ⵏ ⵓⵥⵟⵟⴰ ⵏⵏⵙⵏⵜ, ⴷ ⵡⵓⵟⵓⴼ 
ⵏ ⵓⵣⴷⴰⵢ ⴳⵔ ⵉⵙⵍⵡⴰⵢⵏ ⵏ ⵜⵙⴷⴰⵡⵉⵏ ⴷ ⵉⵏⴱⴷⴰⴷⵏ ⵅⴼ ⵜⵔⵙⵍⵜ ⵏ ⵓⵎⵢⴰⵙ ⵏ ⵜⵙⵖⴰⵏ ⴷ 
ⵓⵡⵜⵜⴰⵙ ⴰⴷ ⵉⴳ ⵢⴰⵏ;

	• ⵜⴰⵏⵖⴷⵉ ⵏ ⵜⵉⵏⵏⵓⴱⴹⴰ ⵏ ⵜⵎⵔⵙⴰⵍ ⵓⵔ ⵉⴹⴼⴰⵕⵏ ⵉ ⵜⵙⴷⴰⵡⵉⵏ, ⴷ ⵓⵙⴼⴰⵡ ⵏ ⵉⴳⵎⴰⵎⵏ ⵏⵏⵙⵏⵜ 
ⴷ ⵜⵙⵎⵉⴳⵍⵉⵏ ⵏⵏⵙⵏⵜ ⵙ ⵓⵢⵏⵏⴰ ⵉⵏⵎⵏ ⴷ ⵜⵎⵥⵍⵉⵢⵉⵏ ⵜⵉⵏⵎⵏⴰⴹⵉⵏ;

	• ⴰⵙⴹⵕⵉⵙ ⵅⴼ ⵉⵎⴰⵙⵙⵏ ⵏ ⵓⵣⴷⴰⵢ ⴰⵔⵙⵓⵍⴰⵏ ⴳⵔ ⵜⵎⵔⵙⴰⵍ ⵓⵔ ⵢⵓⴷⵉⴼⵏ, ⴳ ⵓⵡⵜⵜⴰⵙ ⵏ 
ⴰⴷ ⵎⵓⵏⵏⵜ ⴳ ⵢⴰⵏ ⵉⴳⵊⴷⵉ ⴰⵎⵥⵍⴰⵢ;

	• ⴰⵙⵏⵓⵍⴼⵓ ⵏ ⵢⴰⵏ ⵡⴰⵍⵍⴰⵍ ⵉ ⵓⵙⴷⵓⵙ ⵏ ⵜⵣⴷⴳⵉ ⵜⴰⴽⴰⴷⵉⵎⵉⵜ ⴷ ⵜⵖⴰⵔⵉⵡⵉⵏ ⵉⵙⵡⵓⵔⵉⵏ 
ⴰⴳⵓⵏⵙ ⵏ ⵜⵙⴷⴰⵡⵉⵏ;

	• ⴰⵕⵥⵥⵓⵎ ⵏ “ ⵓⵙⴳⵔⴰⵡ ⵏ ⵉⵙⵍⵡⴰⵢⵏ ⵏ ⵜⵙⴷⴰⵡⵉⵏ” ⵉⴹⴼⴰⵕⵏ ⵉ ⵜⵎⴰⵡⴰⵙⵜ, ⵉ ⵓⵎⵔⴰⵔⴰ ⵏ 
ⵓⵙⵡⵉⵏⴳⵎ ⴷ ⵓⵎⵛⴰⵡⴰⵕ ⴷ ⵓⵙⵖⵍⴼ ⴳ ⵓⵢⵏⵏⴰ ⵉⵣⴷⵉⵏ ⵙ ⵉⵙⵏⴰⵎⵏ ⴷ ⵜⵎⵙⴰⵍⵉⵏ ⵉⵛⵛⴰⵔⵏ;

	• ⴰⵙⵡⵓⵜⵜⵓ ⵏ ⵜⵙⵎⵉⴳⴰⵍ ⵏ ⵜⵙⵇⵇⵉⵎⵜ ⵜⴰⵏⴰⵎⵓⵔⵜ, ⵉⵜⵜⵓⵙⵓⵎⵔⵏ ⵙ ⵓⵢⵏⵏⴰ ⴷ ⵜⵉⵡⵉ 
ⵜⵓⵎⴰⵢⵜ 65 ⵏ ⵓⵙⵏⵜⵉ ⵏ ⵓⵙⵍⴳⵏ, ⵉ ⵓⵎⵣⴷⴰⵢ ⵏ ⵓⵙⵍⵎⴷ ⴰⵏⴰⴼⵍⵍⴰ, ⴳ ⵓⵙⴼⴰⵡ ⵏ ⵓⵙⵏⴰⵎ 
ⴰⵎⴰⵜⴰⵢ ⵏ ⵓⵏⴳⵔⴰⵡ;

	• ⴰⵙⵏⵓⵍⴼⵓ ⵏ ⵉⵎⴰⵙⵙⵏ ⵉⵎⵓⵔⴰⵏⵏ ⵏ ⵓⵣⴷⴰⵢ ⴳⵔ ⵉⵏⴽⵛⴰⵎⵏ, ⵉ ⵓⴹⵎⴰⵏ ⴰⵙⵎⴰⴷ ⵏ ⵜⵣⵎⵎⴰⵔ ⴷ 
ⵢⵉⵡⴹ ⵖⵔ ⵜⵕⵡⵉ ⴳ ⵓⵙⵡⵉⵔ ⴰⵏⵎⵏⴰⴹ;

	• ⴰⵙⵖⵣⵏ ⵏ ⵓⵏⴳⵔⴰⵡ ⴰⵙⵖⵎⵙⴰⵏ ⴰⵎⵙⵉⴷⴼ ⴰⵎⵉⵖⵉⵙ ⵉ ⵓⵙⵡⵓⴷⴷⵓ ⵏ ⵓⵙⵍⵎⴷ ⴰⵏⴰⴼⵍⵍⴰ ⵙ 
ⵓⵢⵏⵏⴰ ⵉⵍⵍⴰⵏ ⴳ ⵓⵙⵍⴳⵏ-ⴰⵙⴰⵜⵉ 51.17, ⵉⵣⴷⵉⵏ ⵜⵉⵙⴷⴰⵡⵉⵏ ⵙ ⵓⵏⴳⵔⴰⵡ ⴰⵏⴰⵎⵓⵔ, ⴰⵔ 
ⵉⵙⵖⵓⴰ ⵜⵉⵕⵡⵉ, ⴷ ⵓⴹⴼⴼⵓⵕ ⵏ ⵉⵎⵃⴹⴰⵕ, ⴷ ⵓⵙⵉⴷⴼ ⵏ ⵜⴻⵜⵉⴽⵏⵓⵍⵓⵊⵉⵜ ⵜⴰⵎⵓⵟⵟⵓⵏⵜ 
ⴳ ⵓⵙⵡⵓⴷⴷⵓ.

		 5. ⴳ ⵓⵢⵏⵏⴰ ⵉⵣⴷⵉⵏ ⵙ ⵓⵣⵓⵔⵜ ⴰⴱⵉⴷⴰⵖⵓⵊⵉ ⵏ ⵓⵏⴳⵔⴰⵡ ⵏ ⵓⵙⵍⵎⴷ ⴰⵏⴰⴼⵍⵍⴰ5. ⴳ ⵓⵢⵏⵏⴰ ⵉⵣⴷⵉⵏ ⵙ ⵓⵣⵓⵔⵜ ⴰⴱⵉⴷⴰⵖⵓⵊⵉ ⵏ ⵓⵏⴳⵔⴰⵡ ⵏ ⵓⵙⵍⵎⴷ ⴰⵏⴰⴼⵍⵍⴰ

ⴷⴰ ⵉⵙⵖⵍⴰⴼ ⵓⵙⵇⵇⵉⵎ ⵙ ⵓⵙⵍⴳⵏ ⵏ ⵉⵎⵓⵣⴰⵢ ⴷ ⵜⵎⵥⵍⴰⵢ ⵙ ⵉⵥⴹⴰ ⵓⵣⵓⵔⵜ ⴰⴱⵉⴷⴰⵖⵓⵊⵉ 
ⵏⵏⴰ ⵏⵔⴰ, ⴰⵛⴽⵓ ⴷⴰ ⵉⵙⵙⴽⴰⵏ ⵢⴰⵜ ⵜⵎⵓⵖⵍⵉ ⵜⴰⵏⴰⵎⵓⵏⵜ ⵏ ⵉⵎⵔⵓⵣ ⴷ ⵜⵎⵔⵓⵣⵜ ⵉⵡⴰⵜⵙⵏ, ⵙ 
ⵓⵢⴰⴷ:
		  I – ⴳ ⵓⵙⴽⴽⵉⵏ ⵏ ⵜⵓⵚⴽⴰ ⵏ ⵓⵣⵓⵔⵜ ⴰⴱⵉⴷⴰⵖⵓⵊⵉ ⵉⴳⴰⵏ ⵜⴰⵔⵙⵍⵜ ⵏ ⵓⵎⵇⵇⵓⵏ ⴰⵙⵟⵕⴰⵜⵉⵊⵉ:		  I – ⴳ ⵓⵙⴽⴽⵉⵏ ⵏ ⵜⵓⵚⴽⴰ ⵏ ⵓⵣⵓⵔⵜ ⴰⴱⵉⴷⴰⵖⵓⵊⵉ ⵉⴳⴰⵏ ⵜⴰⵔⵙⵍⵜ ⵏ ⵓⵎⵇⵇⵓⵏ ⴰⵙⵟⵕⴰⵜⵉⵊⵉ:

ⴷⴰ ⵉⵇⵇⴰⵔ ⵓⵙⵇⵇⵉⵎ ⵉ ⵓⵙⵍⴳⵏ ⵏ ⵓⵣⵓⵔⵜ ⴰⴱⵉⴷⴰⵖⵓⵊⵉ ⴳ ⵢⴰⵏ ⵓⴹⵕⵉⵙ ⴰⵣⵔⴼⴰⵏ ⴰⵏⵉⵎⴰⵏ, 
ⵙ ⵓⵢⵏⵏⴰ ⵉⵜⵜⴹⵎⴰⵏⵏ ⴰⵙⴼⴰⵡ ⵏ ⵜⵎⵥⵍⵉⵢⵉⵏ ⵏⵏⵙ ⵉⴳ ⵜⴰⵔⵙⵍⵜ ⵉ ⵢⴰⵏ ⵓⵎⵇⵇⵓⵏ ⴰⵙⵟⵕⴰⵜⵉⵊⵉ 
ⵉⵣⴷⵉⵏ ⵜⵓⵙⵙⵏⴰ ⴷ ⵜⴻⵜⵉⴽⵏⵓⵍⵓⵊⵉⵜ ⴳ ⵜⵓⵚⴽⴰ ⵏ ⵓⴼⴳⴰⵏ ⴷ ⵜⴳⵎⵉ, ⵙ ⵓⵢⵏⵏⴰ ⵉⵎⵙⴰⵙⴰⵏ ⴷ 
ⵉⵎⵓⵜⵜⵓⵢⵏ ⵉⵜⵉⴽⵏⵓⵍⵓⵊⵉⵢⵏ ⴷ ⵉⵏⴰⵎⵓⵏⵏ.
		  II –ⴳ ⵓⵙⴽⴽⵉⵏ ⵏ ⵓⵣⴷⴰⵢ ⴳⵔ ⵜⵉⵏⵏⵓⵎⵙⴰ ⵏ ⵓⵎⵃⴹⴰⵕ ⴷ ⵜⵎⵔⵙⵍⵜ ⵏ ⵓⵣⵓⵔⵜ ⴰⴱⵉⴷⴰⵖⵓⵊⵉ :		  II –ⴳ ⵓⵙⴽⴽⵉⵏ ⵏ ⵓⵣⴷⴰⵢ ⴳⵔ ⵜⵉⵏⵏⵓⵎⵙⴰ ⵏ ⵓⵎⵃⴹⴰⵕ ⴷ ⵜⵎⵔⵙⵍⵜ ⵏ ⵓⵣⵓⵔⵜ ⴰⴱⵉⴷⴰⵖⵓⵊⵉ :

ⵉⵙⵙⵏⵜⵓ ⵓⵣⵓⵔⵜ ⴰⴱⵉⴷⴰⵖⵓⵊⵉ ⵅⴼ ⵜⵉⵏⵏⵓⵎⵙⴰ ⵏ ⵓⵎⵃⴹⴰⵕ, ⴰⵛⴽⵓ ⵉⴳⴰ ⵜⴰⵔⵙⵍⵜ ⵏ ⵓⵍⵎⵎⵓⴷ, 
ⵙ ⵓⵙⴷⵓⵙ ⵏ ⵜⵙⵓⴳⴰⵔ ⴷ ⵜⵓⵙⵙⵏⴰ ⵏⵏⵙ ⴰⴼⴰⴷ ⴰⴷ ⵉⴳ ⵢⴰⵏ ⵓⵏⵎⵓⵔⵉ ⵉⵍⴰⵏ ⵜⴰⵡⵓⵔⵉ ⴰⵔ ⵉⵜⵜⴰⵎⵓ 
ⴳ ⵜⴳⵎⵉ. ⴰⵔ ⵉⵇⵇⴰⵔ ⵉ ⵓⵙⵜⵔⴰⵔ ⵏ ⵉⵖⴰⵡⴰⵙⵏ ⵉⴳⵔⵥⵍⴰⵢⵏ, ⴷ ⵓⵙⴷⵓⵙ ⵏ ⵡⴰⵜⵉⴳⵏ ⴷ 
ⵜⵖⴰⵔⵉⵡⵉⵏ ⴳ ⵓⵙⵎⵓⵜⵜⴳ, ⵙ ⵉⵎⵥⵍⵉ, ⴳ ⵢⵉⴳⵔⴰⵏ ⵉⵎⴳⴷⵓⵍⵏ. ⴰⵔ ⵉⵜⵜⴰⴷⴷ ⵅⴼ ⵓⵙⵙⵓⵎⵓ 
ⵏ ⵉⵎⵃⴹⴰⵕ ⴳ ⵓⵙⵜⴰⵍ ⵏ ⵉⵍⵎⵎⵓⴷⵏ ⵉ ⵓⴹⵎⴰⵏ ⵏ ⵜⵎⵔⴰⵔⵓⵜ ⵏ ⵓⵙⵎⵓⵜⵜⴳ ⵉ ⵉⵏⵓⵔⵣⵏ ⵏⵏⵙⵏ.

		  III – ⴳ ⵓⵙⴽⴽⵉⵏ ⵏ ⵜⵎⵢⴰⴷⴰⵙⵜ ⵜⴰⴱⵉⴷⴰⵖⵓⵊⵉⵜ :		  III – ⴳ ⵓⵙⴽⴽⵉⵏ ⵏ ⵜⵎⵢⴰⴷⴰⵙⵜ ⵜⴰⴱⵉⴷⴰⵖⵓⵊⵉⵜ :

	• ⴰⵣⵓⵛⵛⵍ ⵏ ⵓⵎⵎⵓⵜⵢ ⵙⴳ ⵓⵙⵍⵎⴷ ⵉⵚⴽⴰⵏ ⵅⴼ ⵓⵙⴽⴽⴼ ⴷ ⵡⴰⵍⵍⴰⵙ ⵖⵔ ⵢⴰⵏ ⵓⵣⵓⵔⵜ 
ⵉⵎⵓⵏⵏ ⴷ ⵜⵉⵖⵉⵙⵜ ⵜⵉⵍⵎⵥⵉⵜ ⴷ ⵉⵎⵓⵜⵜⵓⵢⵏ ⵉⵎⴰⵙⵙⴰⵏⵏ ⴷ ⵓⴳⴰⴷⴰⵣ ⵏ ⵜⵡⵓⵔⵉ, ⴰⵔ 
ⵉⵙⵉⴷⵎⵉⵔ ⵉ ⵉⵏⴰⵔⵓⵣⵏ ⵉⵏⵎⵏⴰⴹⵏ ⴷ ⵜⵎⵔⵙⵉ ⵜⴰⴳⵔⴰⵖⵍⴰⵏⵜ;

	• ⴰⵙⵎⴰⵔ ⵏ ⵉⵙⵎⵓⵜⵜⵓⴳⵏ ⵉⵚⴽⴰⵏ ⵅⴼ ⵉⵔⵣⵣⵓⵜⵏ ⵉⵜⵔⴰⵔⵏ ⴷ ⵜⵎⵥⵍⵉⵢⵉⵏ ⵜⵉⴽⴰⴷⵉⵎⵉⵏ, 
ⵙ ⵓⵣⵣⵔⴰⵢ ⵖⵉⴼⵙⵏⵜ ⴷ ⵓⵙⴷⵖⵉ ⵏⵏⵙⵏⵜ ⴽⵓ ⵜⵉⴽⴽⵍⵜ ⴰⴼⴰⴷ ⴰⴷ ⵎⵓⵏⵏⵜ ⴷ ⵓⵣⵣⵉⴳⵣ ⵏ 
ⵜⵓⵙⵙⵏⴰ;

	• ⴰⵙⵜⴰⵢ ⵏ ⵢⴰⵏ ⵓⵣⵓⵔⵜ ⴰⴱⵉⴷⴰⵖⵓⵊⵉ ⵉⵣⴷⵉⵏ ⴳⵔ ⵜⵎⵥⵍⵉⵢⵉⵏ ⵉⵏⵏⵓⵕⵥⵎ ⵅⴼ ⵢⵉⵔⵎⵏ 
ⵉⴳⵔⴰⵖⵍⴰⵏⵏ, ⴰⵔ ⵉⵙⵙⵎⵖⵓⵔ ⵜⵉⴳⵎⵉ ⵜⴰⵏⴰⵎⵓⵔⵜ, ⵙ ⵓⵙⵙⵓⵊⴷ ⵏ ⵜⴼⴰⴷⵉⵡⵉⵏ ⵏ ⵓⵙⵡⵓⵔⵉ 
ⵏⵏⵙ ⴷ ⵓⵙⵖⵓⴷⴰ ⵏⵏⵙ ⴰⵙⵓⵍⴰⵏ;

	• ⴰⵙⵖⵣⵏ ⵏ ⵢⴰⵏ ⵓⵜⵡⴰⵍ ⴰⴱⵉⴷⴰⵖⵓⵊⵉ ⴰⵍⴳⴳⵯⴰⵖ ⵏⵏⴰ ⵔⴰⴷ ⵢⴰⴷⵊ ⴰⵎⵃⴹⴰⵔ ⴰⴷ ⵉⵍⵎⴷ ⵙ 
ⵓⵢⵏⵏⴰ ⴷ ⵢⵓⵙⴰⵏ ⵉ ⵜⵣⵎⵎⴰⵔ ⵏⵏⵙ, ⵙ ⵓⵙⵙⵊⴷ ⵏ ⵉⵎⴰⵙⵙⵏ ⵏ ⵓⵙⵡⵓⴷⴷⵓ ⵏ ⵜⵍⵓⵖⵉ ⵢⴰⴷ;

	• ⴰⵙⵎⴰⵔ ⵏ ⵉⵎⴰⵙⵙⵏ ⵓⵏⵚⵉⴱⵏ ⵏ ⵓⵙⵖⵣⵏ ⵏ ⵡⵓⵎⵄⵉⵏⵏ ⴷ ⵢⵉⴽⵣ ⵙ ⵜⵙⵓⴳⴰⵔ ⵜⵉⵣⵣⵓⵍⴰⵏⵉⵏ 
ⵉⵣⵔⵉⵏ, ⵙ ⵓⵢⵏⵏⴰ ⵉⵏⵎⵏ ⴷ ⵓⵎⵜⵜⴰ 35 ⵙⴳ ⵓⵙⵍⴳⵏ-ⴰⵙⴰⵜⵉ 51.17;

	• ⴰⵙⵉⴷⴼ ⵏ ⵉⴼⵔⴷⵉⵙⵏ ⵏ ⵓⵙⵍⵎⴷ ⴰⵎⵓⵟⵟⵓⵏ ⴳ ⵉⵖⴰⵡⴰⵙⵏ ⵏ ⵓⵙⵎⵓⵜⵜⴳ, ⵙ ⵓⴱⵔⵉⴷ ⵏ 
ⵜⵙⴰⵍⵉⵡⵉⵏ ⵜⵓⵖⵣⵉⵏⵉⵏ ⵉ ⵓⵙⵍⵎⴷ ⵙⴳ ⵎⴰ ⵢⴰⴳⴳⵓⴳⵏ;

	• ⴰⵙⵉⴷⴼ ⵏ ⵜⵎⴰⵙⵙⴰⵏⵉⵏ ⵜⵉⵏⴼⴳⴰⵏⵉⵏ ⴳ ⵉⵙⵎⵓⵜⵜⴳⵏ, ⵙ ⵡⵓⴷⵎ ⴰⵍⴳⴷⵉⵙ ⵉ ⵓⵙⴷⵓⵙ ⵏ 
ⵜⵙⵓⴳⴰⵔ ⵏ ⵉⵎⵃⴹⴰⵕ ⴳ ⵓⵙⵡⵉⵔ ⴰⵏⴰⵎⵓⵏ ⴷ ⵓⵡⵏⵏⴰⴹ ⴷ ⵡⵉⵏ ⵡⴰⵜⵉⴳⵏ;

	• ⴰⵙⵉⴷⴼ ⵏ ⵓⵎⵏⵣⴰⵢ ⵏ ⵓⴷⵡⴰⵍ ⴰⵙⵏⵉⵍⵙ ⴷ ⵓⵙⵜⴰⵢ ⵏ ⵜⵓⵜⵍⴰⵢⵜ ⵜⵉⵙ ⵙⵏⴰⵜ ⴳ ⴽⵔⴰ ⵏ 
ⵉⴼⵔⴷⵉⵙⵏ ⵏ ⵓⵙⵎⵓⵜⵜⴳ, ⵙ ⵓⵢⵏⵏⴰ ⵉⵍⵍⴰⵏ ⴳ ⵜⵎⵜⵜⴰ 31 ⵙⴳ ⵓⵙⵍⴳⵏ-ⴰⵙⴰⵜⵉ, ⴳ ⵓⵙⴰⵜⵉ 
ⵏ ⵓⵜⵡⴰⵍ ⴰⵙⵏⵉⵍⵙ ⵏ ⵓⵙⵍⵎⴷ ⴰⵏⴰⴼⵍⵍⴰ;

	• ⴰⵙⵉⴷⴼ ⵏ ⵉⵖⴰⵡⴰⵙⵏ ⵏ ⵓⵙⵎⵓⵜⵜⴳ, ⴷⵉⴳⵙ ⴰⵡⴷ ⴰⵎⵓⵟⵟⵓⵏ, ⵉ ⵓⵙⵜⴰⵍ ⴰⵎⴰⵙⵙⴰⵏ ⴰⵏⵉⵎⴰⵏ 
ⵉⵜⵜⴹⵎⴰⵏⵏ ⵜⵉⵕⵡⵉ ⴷ ⵓⵎⵙⴰⵙⴰ ⴷ ⵓⵢⵏⵏⴰ ⴷ ⵜⵉⵡⵉ ⵜⵎⵜⵜⵉ 53 ⵙⴳ ⵓⵙⵍⴳⵏ-ⴰⵙⴰⵜⵉ.

		 IV – ⴳ ⵓⵙⴽⴽⵉⵏ ⵏ ⵜⵉⵍⴳⴳⵯⴰ ⴷ ⵉⵙⵓⴽⴰIV – ⴳ ⵓⵙⴽⴽⵉⵏ ⵏ ⵜⵉⵍⴳⴳⵯⴰ ⴷ ⵉⵙⵓⴽⴰ

	• ⴰⵣⵓⵛⵛⵍ ⵏ ⵓⵣⴷⴰⵢ ⵏ ⵓⵙⵍⵎⴷ ⴰⵏⴰⴼⵍⵍⴰ ⵙ ⵓⵙⵎⵓⵜⵜⴳ ⴰⵣⵣⵓⵍⴰⵏ ⴷ ⵓⵙⵍⵎⴷ ⴰⵏⵎⵍⴰⵏ ⴷ 
ⵓⵙⵍⵎⴷ ⴰⵇⴱⵓⵔ ⴳ ⵢⴰⵏ ⵓⵙⴰⵜⵉ ⵏ ⵓⵣⵓⵔⵜ ⴰⴱⵉⴷⴰⵖⵓⵊⵉ ⴰⵎⵙⵉⴷⴼ, ⴰⴷ ⵉⴹⵎⵏ ⵜⴰⵙⵓⵍⵜ 
ⴷ ⵓⵙⵎⴰⴷ ⵏ ⵜⵖⴰⵔⴰⵙⵉⵏ ⵉⵙⵙⴷⵔⵉⵙ ⵉⵏⵏⴳⵣⴰ ⵉⵎⴰⵙⵙⴰⵏⵏ ⴷ ⵉⵏⴱⵔⵉⴷⵏ ⴳⵔ ⵜⵓⵎⴰⵢⵉⵏ 
ⵏ ⵓⵏⴳⵔⴰⵡ ;

	• ⴰⵙⵎⵔⵙⵍ ⵏ ⵉⵎⴰⵙⵙⵏ ⵏ ⵓⵎⵎⵓⵜⵢ ⴳⵔ ⵜⵓⵎⴰⵢⵉⵏ ⵏ ⵓⵏⴳⵔⴰⵡ ⴰⵙⴳⵎⴰⵏ, ⴷ ⵓⵙⴷⵓⵙ ⵏ 
ⵓⵎⵣⴷⴰⵢ ⴳⵔⴰⵙⵏ, ⵙ ⵓⵢⵏⵏⴰ ⵉⵜⵜⴰⴷⵊⴰⵏ ⵢⴰⵏ ⵓⵙⵎⵓⵙⵙ ⵉⵍⴳⴳⵯⴰⵖⵏ ⴳⵔ ⵓⵙⵍⵎⴷ ⴰⵏⴰⴼⵍⵍⴰ 
ⴷ ⵓⵙⵎⵓⵜⵜⴳ ⴰⵣⵣⵓⵍⴰⵏ, ⴷ ⵓⵙⵡⵓⵔⵉ ⵏ ⵓⵙⵎⵓⵜⵜⴳ ⴷ ⵓⴷⵡⴰⵍ ⴰⴽⴷ ⵜⵉⵎⵙⵙⵏⵜⵉⵢⵉⵏ;

	• ⴰⵎⵎⵣⴷⴰⵢ ⴳⵔ ⵉⵙⵡⵉⵔⵏ ⴰⴽⴽⵯ ⵏ ⵓⵙⵍⵎⴷ ⴰⴼⴰⴷ ⵢⵉⵍⵉ ⵓⵙⵡⴰⵍⴰ ⴰⵏⵎⵍⴰⵏ ⴷ ⵓⵙⴷⴰⵡⴰⵏ 
ⴷ ⵓⵣⵣⵓⵍⴰⵏ ⵉⵎⵢⴰⴷⴰⴼⵏ, ⵉⵣⴷⵉⵏ ⴳⵔ ⵜⵙⵓⴳⴰⵔ ⴷ ⵡⵓⵎⵏⵉⵄⵏ ⴷ ⵓⵣⵔⴼ ⵏ ⵡⴰⴷⴰⴼ ⵖⵔ 
ⵜⵙⴷⴰⵡⵉⵜ, ⵙ ⵜⵉⵖⵔⵉ ⵖⵔ ⵡⴰⵍⵍⴰⵙ ⵏ ⵜⵖⴰⵔⴰⵙⵉⵏ ⵏ ⵡⴰⴷⴰⴼ ⴳ ⵓⵡⵜⵜⴰⵙ ⵏ ⴰⴷ 
ⵜⵜⵓⵙⵎⵓⵏⵏ ⴰⴼⴰⴷ ⴹⵎⵏⵏ ⴰⵙⴽⵉⵍ ⵏ ⵜⵎⵍⴷⵉⵡⵉⵏ.

	 V – ⴳ ⵓⵙⴽⴽⵉⵏ ⵏ ⵉⵎⴰⵙⵙⵏ :	 V – ⴳ ⵓⵙⴽⴽⵉⵏ ⵏ ⵉⵎⴰⵙⵙⵏ :

	• ⴰⵙⵎⴰⵔ ⵏ ⵢⴰⵜ ⵜⵙⵟⵕⴰⵜⵉⵊⵉⵜ ⵜⴰⵏⴰⵎⵓⵔⵜ ⵉⵜⵜⴰⵡⵙⵏ ⴳ ⵓⵎⵎⵓⵜⵢ ⴰⵎⵓⵟⵟⵓⵏ ⵏ ⵓⵏⴳⵔⴰⵡ 
ⵏ ⵓⵙⵍⵎⴷ ⴰⵏⴰⴼⵍⵍⴰ, ⴰⴷ ⴷⵉⴳⵙ ⵉⵍⵉⵏ ⵉⵙⴰⵜⵉⵢⵏ ⵉⵙⴰⵖⵓⵍⵏ ⵏ ⵜⵙⵓⴳⴰⵔ ⵜⵉⵎⵓⵟⵟⵓⵏⵉⵏ, 

ⴷ ⵉⵍⵓⴳⵏⵏ ⵉⵙⵙⴰⵜⵉⵢⵏ ⴰⵙⵍⵎⴷ ⵙⴳ ⵎⴰ ⵢⴰⴳⴳⵓⴳⵏ, ⴷ ⵜⵖⴹⴼⵜ ⵖⵔ ⵜⵙⴳⴰ ⵏ ⵜⵖⴰⵔⴰ ⴳ 
ⵓⵙⵡⵓⵔⵉ ⵏ ⵜⵜⵉⴽⵏⵓⵍⵓⵊⵉⵢⴰ ;

	• ⴰⵙⴼⴰⵡ ⵏ ⵜⵉⵍⴰⵍⵜ ⵏ ⵜⵙⵇⵇⵉⵎⵜ ⵜⴰⵙⵓⵍⴰⵏⵜ ⵏ ⵓⵙⵎⴰⵢⵏⵓ ⵏ ⵉⵖⴰⵡⴰⵙⵏ ⴷ ⵜⵖⴰⵔⴰⵙⵉⵏ ⴷ 
ⵉⵙⵎⵓⵜⵜⴳⵏ, ⵙ ⵓⵢⵏⵏⴰ ⵉⵏⵎⵏ ⴷ ⵜⵎⵜⵜⴰ 28 ⵙⴳ ⵓⵙⵍⴳⵏ-ⴰⵙⴰⵜⵉ, ⴳ ⵓⵙⴷⵓⵙ ⵏ ⵓⵣⵓⵔⵜ 
ⴰⴱⵉⴷⴰⵖⵓⵊⵉ, ⴷ ⵡⵓⵟⵓⴼ ⵏ ⵉⵣⴷⴰⵢⵏ ⵏⵏⵙ ⴷ ⵜⵙⵇⵇⵉⵎⵜ ⵜⴰⵏⴰⵎⵓⵔⵜ ⵏ ⵓⵙⵎⵣⴷⴰⵢ ⵏ 
ⵓⵙⵍⵎⴷ ⴰⵏⴰⴼⵍⵍⴰ ⵉ ⵓⴹⵎⴰⵏ ⵏ ⵓⵙⵎⴰⴷ ⴷ ⴳⴰⵔ ⴰⵎⵙⴽⵛⴰⵎ ⴳⵔ ⵜⵎⵥⵍⵉⵢⵉⵏ ;

	• ⴰⵙⵏⵓⵍⴼⵓ ⵏ ⵓⵙⴰⴹⴰⴼ ⵏ ⵓⵎⵙⴰⵙⴰ ⴳⵔ ⵜⴰⵣⵣⵓⵍⵉⵏ ⴷ ⵉⵙⵎⵓⵜⵜⴳⵏ ⵉⵎⴰⵢⵏⵓⵜⵏ ⴷ ⵉⵏⵓⵔⵣⵏ 
ⵏ ⵓⴳⴰⴷⴰⵣ ⵏ ⵜⵡⵓⵔⵉ ⵙ ⵓⵢⵏⵏⴰ ⵉⵍⵍⴰⵏ ⴳ ⵜⵎⵜⵜⴰ 18 ⵙⴳ ⵓⵙⵍⴳⵏ-ⴰⵙⴰⵜⵉ, ⵉ ⵓⵙⴷⵓⵙ ⵏ 
ⵓⵏⵏⵓⵕⵥⵎ ⵏ ⵓⵙⵍⵎⴷ ⴰⵏⴰⴼⵍⵍⴰ ⵅⴼ ⵜⵡⵏⵏⴰⴹⵜ ⵏⵏⵙ ⵜⴰⴷⴰⵎⵙⴰⵏⵜ ⴷ ⵜⵏⴰⵎⵓⵏⵜ.

		 		  VI - ⴳ ⵓⵙⴽⴽⵉⵏ ⵏ ⵜⵉⵍⴰⵍ ⵏ ⵉⵎⵙⵡⵓⵔⴰ ⴳ ⵜⵙⵏⵙⵉ ⵏ ⵓⵣⵓⵔⵜ ⴰⴱⵉⴷⴰⵖⵓⵊⵉ :VI - ⴳ ⵓⵙⴽⴽⵉⵏ ⵏ ⵜⵉⵍⴰⵍ ⵏ ⵉⵎⵙⵡⵓⵔⴰ ⴳ ⵜⵙⵏⵙⵉ ⵏ ⵓⵣⵓⵔⵜ ⴰⴱⵉⴷⴰⵖⵓⵊⵉ :

ⵓⵔ ⴰⴷ ⵏⴰⵡⴹ ⵖⵔ ⵓⵣⵓⵔⵜ ⴰⴱⵉⴷⴰⵖⵓⵊⵉ ⵉⵕⵡⴰⵏ ⴱⵍⴰ ⵉⵙⴰⴳⵎⵏ ⵉⵏⴼⴳⴰⵏⵏ ⵉⵣⵎⵔⵏ, ⵙ ⵓⵢⴰⴷ, 
ⴷⴰ ⵉⵙⵖⵍⴰⴼ ⵓⵙⵇⵇⵉⵎ ⵙ ⵓⵢⴰⴷ :

	• ⵜⵓⴽⴽⵉ ⵏ ⵜⵖⴹⴼⵜ ⵉ ⵉⵙⴰⴳⵎⵏ ⵉⵏⴼⴳⴰⵏⵏ ⴳ ⵓⵢⵏⵏⴰ ⵉⵣⴷⵉⵏ ⵙ ⵓⵙⵎⵓⵜⵜⴳ ⴷ ⵡⴰⴽⴰⵎ ⴷ 
ⵓⵙⵓⵜⴳ ;

	• ⴰⵙⴹⵔⵉⵙ ⴰⵙⵍⴳⴰⵏ ⵅⴼ ⵉⵏⵎⵎⴰⵍⵏ ⵉⵙⴰⵖⵓⵍⵏ ⵏ ⵜⵙⵖⴰⵏ ⴷ ⵉⵙⵓⴳⴰⵔ ⵉ ⵉⵎⵙⵡⵓⵔⴰ ⴳ 
ⵜⵎⵔⵙⴰⵍ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ;

	• ⴰⵙⵔⵓⵙ ⵏ ⵢⴰⵏ ⵓⵙⴰⵜⵉ ⴰⵣⵔⴼⴰⵏ ⵉⵥⵍⵉⵏ ⵙ ⵉⵜⵉⵇⵏⵉⵢⵏ ⴷ ⵉⵎⵜⵡⴰⵍⵏ ⴷ ⵉⵙⵍⵎⴰⴷⵏ 
ⵉⵎⴱⵓⵔⵣⵏ ;

	• ⴰⵙⵔⵓⵙ ⵏ ⵓⵎⵇⵇⵓⵏ ⵏ ⵜⵖⴰⵔⵉⵡⵉⵏ ⵜⵉⵣⵣⵓⵍⴰⵏⵉⵏ ⴳ ⵢⵉⴳⵔ ⵙ ⵓⵢⵏⵏⴰ ⵉⵍⵍⴰⵏ ⴳ ⵜⵎⵜⵜⴰ 36 
ⵙⴳ ⵓⵙⵍⴳⵏ-ⴰⵙⴰⵜⵉ, ⵙ ⵓⵢⵏⵏⴰ ⵉⵙⴷⵓⵙⵏ ⴰⵜⵉⴳⵏ ⵏ ⵜⵣⴷⴳⵉ ⴷ ⵜⵙⵓⵙⵖⵜ, ⴷ ⴰⴷ ⵉⴳ 
ⵛⵛⵉⵍ ⵏ ⵓⵙⵡⵓⵔⵉ ⵙⵔⵙ.

	 6. ⴳ ⵓⵙⴽⴽⵉⵏ ⵏ ⵓⵙⵜⵔⴰⵔ ⵏ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ	 6. ⴳ ⵓⵙⴽⴽⵉⵏ ⵏ ⵓⵙⵜⵔⴰⵔ ⵏ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ

ⴷⴰ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵓⵔ ⵇⴹⵉⵏ ⵉⵍⵓⴳⵏⵏ ⵏ ⵓⵙⵏⵜⵉ ⵉⵣⴷⵉⵏ ⵙ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ 
ⴰⴷ ⵔⴰⵔⵏ ⵅⴼ ⵉⵏⵓⵔⵣⵏ ⵏ ⵍⵎⵖⵔⵉⴱ ⵏ ⴰⴷ ⵢⴰⵖⵓⵍ ⵉⴳⴰ ⴰⴳⵊⴷⵉ ⴰⵙⴰⵖⵓⵍ, ⴷ ⵓⵔ ⴷⴰ ⵜⵜⴰⴼⴰ 
ⵉⵏⵓⵕⵥⵎⵏ ⵉ ⵜⵎⵓⴽⵔⵉⵙⵉⵏ ⵉⵍⵍⴰⵏ. ⵅⴼ ⵓⵢⴰⴷ, ⴷⴰ ⵉⵙⵖⵍⴰⴼ ⵓⵙⵇⵇⵉⵎ ⵙ ⵓⵢⴰⴷ :

	• ⵜⵓⵚⴽⴰ ⵏ ⵢⴰⵜ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ ⵜⴰⵏⴰⵎⵓⵔⵜ ⵉⵖⵉⵢⵏ ⴰⴷ ⵜⴻⵜⵜⵓⵙⴷⵖⵉ, ⴰⴷ ⵜⴳ 
ⵜⴰⵔⵙⵍⵜ ⵏ ⵓⵏⴳⵔⴰⵡ ⴰⵎⴰⴷⴰⴼ ⵢⵓⵎⴰⵏ ⵉⵎⵡⵓⵔⴰ ⴰⴽⴽⵯ ⴳ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ ;

	• ⴰⵙⵉⴷⴼ ⵏ ⵉⵎⴰⵙⵙⵏ ⵉⵕⵡⴰⵏ ⵉ ⵓⵎⵣⴷⴰⵢ ⴳⵔ ⵜⵎⵔⵙⴰⵍ ⵏ ⵓⵙⵍⵎⴷ ⴰⵏⴰⴼⵍⵍⴰ, ⵙ ⵜⵎⴷⵔⴰⵡⵜ 
ⵉⵙⵡⵓⵜⵜⵓⵏ ⵜⵉⵎⵙⵜⴳⴳⴰⵔⵉⵏ ⵜⵉⵏⴰⵎⵓⵔⵉⵏ ⴷ ⵜⵏⵎⵏⴰⴹⵉⵏ ;

	• ⴰⵙⵎⵔⵙⵍ ⴷ ⵓⵙⵜⵔⴰⵔ ⵏ ⵜⵓⵚⴽⵉⵡⵉⵏ ⵏ ⵓⵔⵣⵣⵓ ⵉⴳⵔⵥⵍⴰⵢⵏ ⵉⵣⴷⵉⵏ ⵙ ⵉⵙⵏⵜⴰⵢ ⵏ 
ⵓⵔⵣⵣⵓ ;

	• ⴰⵥⵍⴰⵢ ⵏ ⵢⴰⵜ ⵜⵎⵜⵜⴰ ⵜⴰⵙⵍⵓⵀⴰⵏⵜ ⵜⴰⵏⵉⵎⴰⵏⵜ ⵉ ⵓⵙⵏⵎⴰⵍⴰ ⵏ ⵉⴳⵊⴷⴰ ⵏ ⴷⴷⵓⴽⵜⵓⵕⴰ, ⴳ ⵓⵢⵏⵏⴰ 
ⵉⵣⴷⵉⵏ ⵙ ⵓⵥⵟⵟⴰ ⴷ ⵜⵉⵏⵏⵓⴱⴹⴰ ⴷ ⵓⵙⵥⵕⴼ.

		 7. ⴳ ⵓⵢⵏⵏⴰ ⵉⵥⵍⵉⵏ ⵙ ⵓⵙⵥⵕⴼ ⵏ ⵓⵏⴳⵔⴰⵡ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ7. ⴳ ⵓⵢⵏⵏⴰ ⵉⵥⵍⵉⵏ ⵙ ⵓⵙⵥⵕⴼ ⵏ ⵓⵏⴳⵔⴰⵡ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ

ⴷⴰ ⵉⵙⵖⵍⴰⴼ ⵓⵙⵇⵇⵉⵎ ⵙ ⵓⵢⴰⴷ :

	• ⴰⵙⵜⵔⴰⵔ ⵏ ⵉⵙⵍⴳⴰⵏⵏ ⵏ ⵓⵙⵏⵜⵉ ⵙ ⵓⵢⵏⵏⴰ ⵉⵏⵎⵏ ⴷ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ ⴷ ⵓⵙⵍⴳⵏ-
ⴰⵙⴰⵜⵉ 51.17, ⵉ ⵓⵙⴷⵓⵙ ⵏ ⵓⵎⵢⴰⵏⴰⵡ ⵏ ⵉⵙⴰⴳⵎⵏ ⵏ ⵓⵙⵥⵕⴼ, ⴷ ⵡⵓⵎⵓ ⵏ ⵜⵙⴳⴳⵯⵉⵏ 
ⴰⴽⴽⵯ, ⴰⵡⴷ ⵉⴳⵔ ⵓⵙⵍⵉⴳ ;

	• ⴰⵙⵏⵓⵍⴼⵓ ⵏ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵜⴰⵏⵉⵎⴰⵏⵜ ⵏ ⵓⵙⵥⵕⴼ ⵏ ⵓⵔⵣⵣⵓ ⴰⵎⴰⵙⵙⴰⵏ, ⴰⴷ 
ⵜⵙⵡⵓⵔⵉ ⵙ ⵓⵙⵏⵎⴰⵍⴰ ⵏ ⵜⵓⵜⵔⴰ ⵏ ⵉⵙⴽⴰⵏⵏ ⵉ ⵡⴰⴽⴰⵎ ⵏ ⵜⵎⵙⵉⵣⵡⵔⵜ, ⵙ ⵓⵙⴹⵔⵉⵙ 
ⵅⴼ ⵓⴼⵏⵉⵇ ⴰⵏⴰⵎⵓⵔ ⵏ ⵢⵉⵡⵙ, ⴷ ⵓⵙⵏⵎⴰⵍⴰ ⴰⵥⴹⵡⴰⵏ ⵉⵏⵎⵏ ⵉ ⵓⵎⵢⴰⵏⴰⵡ ⵏ ⵜⵎⵔⵙⴰⵍ ⴷ 
ⵜⵎⵥⵍⵉⵢⵉⵏ ;

	• ⴰⵙⵖⵜⵙ ⵏ ⵉⵎⴰⵙⵙⵏ ⵏ ⵡⴰⴽⴰⵎ ⵏ ⵉⵔⴳⴰⵢⵏ ⵣⵓⵏⴷ (Crédit d’Impôt Recherche) ⵉ 
ⵓⵙⴱⵖⵙ ⵏ ⵢⵉⴳⵔ ⵓⵙⵍⵉⴳ ⵅⴼ ⵓⵙⵥⵕⴼ ⵏ ⵓⵔⵣⵣⵓ ⴰⵎⴰⵙⵙⵏ ;

	• ⴰⵙⵏⵓⵍⴼⵓ ⵏ ⵜⵙⵎⴰⵙⵜⵍⵜ ⵉⵥⵍⵉⵏ ⵙ ⵓⵔⵣⵣⵓ ⴰⵎⴰⵙⵙⴰⵏ ⴳⵔ ⵜⵙⵎⴰⵙⵜⴰⵍⵉⵏ ⵏ ⵜⵎⵔⵙⴰⵍ 
ⵏ ⵓⵙⵍⵎⴷ ⴰⵏⴰⴼⵍⵍⴰ, ⴷ ⴱⵟⵟⵓ ⵏⵏⵙ ⵅⴼ ⵉⵙⴰⴳⵎⵏ ⵉⵥⵕⴼⴰⵏⵏ ⵉⵏⵉⵎⴰⵏⵏ, ⴷ ⵓⵙⵙⵓⵀⵏ 
ⵏ ⵜⵖⴰⵔⴰⵙⵉⵏ ⵏ ⵓⵙⵡⵓⵔⵉ ⵏ ⵜⵙⵎⴰⵙⵜⵍⵜ ⴰⴷ ⴱⵍⴰ ⴰⵎⵙⴰⵙⴰ ⵣⵡⴰⵔ ⵏ ⵜⵎⴰⵡⴰⵙⵜ ⵏ 
ⵜⴷⵔⵉⵎⵜ, ⴷ ⴰⴷ ⵉⵍⵉⵏⵜ ⵜⵉⴹⴰⴼ ⵙⴳ ⵎⴰ ⵢⴰⴳⴳⵓⴳⵏ, ⴰⵡⴷ ⴳ ⵉⵙⵏⵜⴰⵢ ⵉⴳⵔⴰⵖⵍⴰⵏⵏ ;

	• ⴰⵙⵓⵔⴼ ⵏ ⵜⵎⵔⵙⴰⵍ ⵜⵉⵙⴷⴰⵡⴰⵏⵉⵏ ⴳ ⵜⵎⴷⵔⴰⵡⵜ ⴳ ⵓⴷⴳⴰⵔ ⵏ ⵜⵎⵙⵙⵏⵜⵉⵢⵉⵏ, ⵙ 
ⵓⵎⵣⴰⵔⴰⵢ ⵏ ⵓⵢⵏⵏⴰ ⵉⵍⵍⴰⵏ ⴳ ⵜⵎⵜⵜⴰ 49, ⵙ ⵜⴼⴰⴷⴰ ⵏ ⵓⵙⵔⵓⵙ ⵏ ⵉⵍⵓⴳⵏⵏ ⵉⵣⵔⴼⴰⵏⵏ ⴷ 
ⵉⵎⴰⵙⵙⵏ ⵏ ⵜⵉⴹⴰⴼ ⵉⴼⵔⵔⴳⵏ ⵉ ⵜⵙⵎⵉⴳⵍⵉⵏ ⵜⵉⴽⴰⴷⵉⵎⵉⵏ ⴰⵔ ⵜⵙⴳⴷⴰⵍ ⵓⵛⵓⴹ ⵏⵏⵙ ⵖⵔ 
ⵜⵎⵥⵍⴰ ⵏ ⵜⵓⵔⵔⵉⵣⵜ ;

ⴳ ⵓⵢⵏⵏⴰ ⴷ ⵢⵓⵙⴰⵏ, ⴰⵍⵍⴰⵙ ⵏ ⵜⵓⵚⴽⴰ ⵏ ⵓⵍⵓⴳⵏⵏ ⵉⵥⵍⵉⵏ ⵙ ⵓⵙⵥⵕⴼ ⵙ ⵡⵓⴷⵎ ⵉⵙⵡⵓⵜⵜⵓⵏ ⵙ 
ⵓⵙⴼⴰⵡ ⵉⵙⴰⴳⵎⵏ ⵏⵏⵙ, ⴷ ⵉⵎⴰⵙⵙⵏ ⵏ ⵓⵣⵣⴳⵉⵔ, ⴷ ⵜⴰⵙⵓⵍⵜ ⵏⵏⵙ ⴷ ⵓⵎⵢⴰⵏⴰⵡ ⵏⵏⵙ.

		 8. ⵅⴼ ⵓⵏⴳⵔⴰⵡ ⵏ ⵓⵙⵜⴰⵍ ⴷ ⵉⵎⴰⵙⵙⵏ ⵏ ⵓⴹⴼⴼⵓⵕ ⴷ ⵜⴰⵎⵓⵏⵜ8. ⵅⴼ ⵓⵏⴳⵔⴰⵡ ⵏ ⵓⵙⵜⴰⵍ ⴷ ⵉⵎⴰⵙⵙⵏ ⵏ ⵓⴹⴼⴼⵓⵕ ⴷ ⵜⴰⵎⵓⵏⵜ

ⵉⴳⴰ ⵓⵏⴳⵔⴰⵡ ⵏ ⵓⵙⵜⴰⵍ ⴷ ⵓⴹⴼⴼⵓⵕ ⴷ ⵜⴰⵎⵓⵏⵜ ⵜⴰⵔⵙⵍⵜ ⵜⴰⵙⵟⵕⴰⵜⵉⵊⵉⵜ ⵏ ⵓⵙⵖⵓⴷⴰ ⵏ 
ⵜⵕⵡⵉ ⴷ ⵓⴹⵎⴰⵏ ⵏ ⵜⵡⵓⵔⵉ, ⵙ ⵓⵢⴰ ⴷⴰ ⵉⵇⵇⴰⵔ ⵓⵙⵇⵇⵉⵎ ⵉ :

	• ⵓⵙⴷⴷⵔⴼ ⵙ ⵓⵙⵎⴰⵔ ⵏ ⵓⵙⴰⵜⵉ ⴰⵙⴰⵖⵓⵍ ⵏ ⵜⵕⵡⵉ, ⵉⴳⴰⵏ ⵜⴰⵔⵙⵍⵜ ⵏ ⵜⵓⵚⴽⴰ ⵏ ⵉⵏⵎⵎⴰⵍⵏ 
ⵉⵙⴰⵖⵓⵍⵏ ⵏ ⵉⵍⵓⴳⵏⵏ ⵏ ⵜⵕⵡⵉ, ⴷ ⵓⵙⵡⵓⵜⵜⵓ ⵏ ⵡⴰⵏⴰⵡⵏ ⵏ ⵉⵙⵜⴰⵍⵏ ⵉⵙⵓⵜⴰⵍⵏ ⵏⵏⴰ ⵏ ⵉⵇⵇⴰⵏ ⴰⴷ 
ⵏⴱⴹⵏ ⴳ ⵓⵙⵡⵓⴷⴷⵓ ⵏ ⵜⵎⵔⵙⴰⵍ ⵏ ⵓⵙⵍⵎⴷ ⴰⵏⴰⴼⵍⵍⴰ, ⵙ ⵓⵙⵡⵓⵔⵉ ⵏ ⵜⵎⵜⵜⵉ 53 ⵙⴳ 
ⵓⵙⵍⴳⵏ-ⴰⵙⴰⵜⵉ 51.17 ;

	• ⴰⵙⴹⵔⵙ ⵏ ⵓⵣⵓⵛⵛⵍ ⵏ ⴰⴷ ⵢⵉⵍⵉ ⵖⵓⵔ ⵜⵎⵔⵙⴰⵍ ⴰⴽⴽⵯ ⵏ ⵓⵙⵍⵎⴷ ⴰⵏⴰⴼⵍⵍⴰ ⵜⵓⵚⴽⴰ ⵏ 
ⵓⵙⵜⴰⵍ ⴰⴳⵓⵏⵙⴰⵏ, ⵉⴱⴷⴷⵏ ⵅⴼ ⵉⵏⵎⵎⴰⵍⵏ ⵏ ⵜⵕⵡⵉ ⵉⵜⵜⵓⵢⴰⵙⵙⵏⵏ, ⵙ ⵓⵙⵙⴽⴰⵏ ⵏ ⵜⵉⵍⴰⵍⵜ ⵏ 
ⵓⵙⵜⴰⵍ ⴰⴱⵕⵕⴰⵏⵉ ⵉⵍⵍⴰⵏ ⵖⵓⵔ ⵓⴳⵔⴰⵡ ⴰⵏⴰⵎⵓⵔ ⵏ ⵓⵙⵜⴰⵍ ⵉⴹⴼⴰⵕⵏ ⵉ ⵓⵙⵇⵇⵉⵎ ⴰⵏⴰⴼⵍⵍⴰ 
ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ, ⵙ ⵓⵢⵏⵏⴰ ⵉⵏⵎⵏ ⴷ ⵜⵎⵜⵜⴰ 54 ⵏ ⵓⵙⵍⴳⵏ-
ⴰⵙⴰⵜⵉ;

	• ⴰⵍⵍⴰⵙ ⵏ ⵜⵎⵓⵖⵍⵉ ⴳ ⵡⴰⴷⴷⴰⴷ ⴰⵣⵔⴼⴰⵏ ⵏ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⴷ ⵓⴹⵎⴰⵏ ⵏ ⵜⵕⵡⵉ, 
ⵙ ⵓⵙⵅⵉⵜⵔ ⵏ ⵜⵎⵥⵍⵉⵢⵉⵏ ⵏⵏⵙ ⴷ ⵓⴹⵎⴰⵏ ⵏ ⵜⵙⵏⵉⵎⴰⵏⵜ ⵏⵏⵙ ⵅⴼ ⵜⵏⴱⴰⴹⵜ ⵜⴰⵏⴰⵎⵎⴰⵙⵜ, ⵙ 

ⵓⵎⵢⵢⵣ ⴳⵔ ⵓⵙⵜⴰⵍ ⵏ ⵜⵎⵔⵙⴰⵍ ⴷ ⵓⵙⵜⴰⵍ ⵏ ⵉⵙⵎⵓⵜⵜⴳⵏ, ⴷ ⵓⵣⵓⵛⵛⵍ ⵏ ⵓⵙⵎⵙⴰⵙⴰ ⴳⵔ 
ⵜⵎⵢⴰⴷⴰⵙⵉⵏ ⵜⵉⵜⵉⵇⵏⵉⵢⵉⵏ ⴷ ⵜⵎⵓⵖⵍⵉ ⵜⴰⵙⵟⵕⴰⵜⵉⵊⵉⵜ;

	• ⴰⵙⵎⴰⵔ ⵏ ⵉⵎⴰⵙⵙⵏ ⵉⵏⵙⵎⴰⴷⵏ ⵉ ⵓⴹⵎⴰⵏ ⵏ ⵓⵙⵡⵓⵔⵉ ⵏ ⵜⵢⴰⴼⵓⵜⵉⵏ ⵏ ⵓⵙⵜⴰⵍ ⴳ ⵉⵖⴰⵡⴰⵙⵏ 
ⵏ ⵜⵡⵓⵔⵉ ⵏ ⵜⵙⴷⴰⵡⵉⵏ ⴷ ⵜⵎⵔⵙⴰⵍ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ, ⵙ ⵓⵢⵏⵏⴰ ⵉⵜⵜⴹⵎⴰⵏⵏ 
ⴰⵙⵖⵓⴷⴰ ⴰⵙⵓⵍⴰⵏ ⵏ ⵜⵡⵓⵔⵉⵡⵉⵏ.

ⵡⵉⵙ ⴽⵕⴰⴹ: ⴰⵙⵖⵍⴰⴼ ⵉⵥⵍⵉⵏ ⵙ ⵜⵓⵚⴽⴰ ⵏ ⵓⵙⵏⵜⵉ ⵏ ⵓⵙⵍⴳⵏⵡⵉⵙ ⴽⵕⴰⴹ: ⴰⵙⵖⵍⴰⴼ ⵉⵥⵍⵉⵏ ⵙ ⵜⵓⵚⴽⴰ ⵏ ⵓⵙⵏⵜⵉ ⵏ ⵓⵙⵍⴳⵏ

ⴳ ⵓⵢⵏⵏⴰ ⵉⵥⵍⵉⵏ ⵙ ⵜⵓⵚⴽⴰ ⵏ ⵓⵙⵏⵜⵉ ⵏ ⵓⵙⵍⴳⵏ ⴷ ⵜⵉⵔⵔ ⵏⵏⵙ, ⴷⴰ ⵉⵙⵖⵍⴰⴼ ⵓⵙⵇⵇⵉⵎ ⵙ 
ⵓⵢⴰⴷ:

	• ⵜⵓⵚⴽⴰ ⵏ ⵢⴰⵏ ⵓⴹⵔⵉⵙ ⴰⵣⵔⴼⴰⵏ ⵉⴳⴰⵏ ⵜⵉⵡⵡⵓⵔⵉⵏ ⵢⵓⵎⴰⵏ ⵜⵉⵎⵜⵜⴰ ⵜⵓⵙⵔⵉⴷⵉⵏ, ⵙ ⵓⵢⵏⵏⴰ 
ⵉⵏⵎⵏ ⴷ ⵓⵙⴳⵓⵎ, ⴷ ⵓⵙⵜⵜⴼ ⴰⵎⵥⵍⴰⵏ ⴷ ⵓⵣⵔⴼⴰⵏ, ⵉ ⵓⴹⵎⴰⵏ ⵏ ⵓⵎⵢⴰⵙ ⴳ ⵓⵣⴼⵙⵔ ⵏ 
ⵉⵍⵓⴳⵏⵏ;

	• ⴰⵍⵍⴰⵙ ⵏ ⵜⵉⵔⵔⴰ ⵏ ⴽⵔⴰ ⵜⵎⵜⵜⴰ ⵏ ⵉⵇⵇⴰⵏ ⵓⵣⵣⵔⴰⵢ, ⵙ ⵓⵢⵏⵏⴰ ⵉⵙⴷⵓⵙⵏ ⴰⵎⵢⴰⵙ ⵏ ⵓⵙⵏⵜⵉ 
ⴷ ⵉⴳⵣⵣⵓⵎⵏ ⵏⵏⵙ, ⵙ ⵓⵣⵔⴰⴽ ⵏ ⵉⵍⵓⴳⵏⵏ ⵏ ⵜⵉⵔⵔⴰ ⵜⴰⵣⵔⴼⴰⵏⵜ ⵉⵍⵍⴰⵏ ⴳ ⵉⴹⵕⵉⵙⵏ ⵓⵣⵔⵉⴼⵏ 
ⵉⵔⵡⴰⵙⵏ.

ⴰⵏⵣⴰⵖⴰⵏⵣⴰⵖ
ⴷⴰ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵉⵙ ⵉⴳⴰ ⵓⵙⵏⵜⵉ ⵏ ⵓⵙⵍⴳⵏ ⴰⵎⴰⵢⵏⵓ ⵉⵥⵍⵉⵏ ⵙ ⵓⵏⴳⵔⴰⵡ ⵏ ⵓⵙⵍⵎⴷ 
ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ, ⵢⴰⵏ ⵓⵙⵔⵓⵙ ⴰⵡⵔⵎⴰⵏ ⴳ ⵓⵣⵣⵉⴳⵣ ⵏ ⵓⵙⵏⴰⵎ, 
ⴰⵔ ⵉⵙⵖⵍⴰⴼ ⵙ ⵓⵣⵓⵛⵛⵍ ⵏ ⴰⴷ ⵉⴳ ⵓⵙⵏⵜⵉ ⵢⴰⴷ ⴰⵎⵣⵡⴰⵔⵓ ⴳ ⵜⵡⵓⵔⵉⵡⵉⵏ ⵜⵓⵣⵔⵉⴼⵉⵏ 
ⴰⴼⴰⴷ ⴷ ⵏⵔⴰⵔ ⴰⵣⵎⵣ ⵉⵊⵍⴰⵏ ⴷ ⴰⴷ ⵏⵙⵡⵓⵔⵉ ⵉ ⵢⴰⵏ ⵉⵎⴰⵍ ⴰⵎⵙⴼⴰⵡ, ⴰⵢⴰ ⵉⵔⴰ ⴰⵣⵔⴼ ⵉⴳⴰⵏ 
ⴰⵎⴰⵜⴰⵢ ⵓⵏⵖⵉⴷ ⴷ ⵜⵓⵚⴽⴰ ⵜⴰⵏⴳⵔⴰⵡⵜ.

ⵎⵇⵇⴰⵔ ⵍⵍⴰⵏⵜ ⵜⵣⵎⵎⴰⵔ ⵏ ⵜⴷⵓⵍⵉ ⵏⵏⵙ ⵉ ⴽⵉⴳⴰⵏ ⵏ ⵜⵙⴳⴳⵯⵉⵏ ⵏ ⵓⵏⴳⵔⴰⵡ, ⴷⴰ ⵉⵜⵜⴰⴷ ⵓⵙⵇⵇⵉⵎ 
ⵅⴼ ⵉⵙ ⵉⵙⵓⵍ ⵓⴹⵕⵉⵙ ⴰⵎⴰⵢⵏⵓ ⵉⵅⵚⵚⴰ ⵜ ⴽⵉⴳⴰⵏ ⵏ ⵓⵙⴼⴰⵡ ⴷ ⵓⵙⴱⵓⵖⵍⵓ, ⴰⴼⴰⴷ ⵓⵔ 
ⴷⵉⴳⵙ ⵢⵉⵍⵉ ⴰⵡⴷ ⵢⴰⵏ ⵛⵛⴽ ⴳ ⵓⵙⵡⵓⵔⵉ ⵏ ⵉⵙⵓⴳⵏⵏ ⴷ ⵉⵣⵔⴼⴰⵏ, ⵎⴰⵛⴰ, ⵉⴳⴰ ⵢⴰⵏ ⵓⴹⵕⵉⵙ 
ⵉⵙⵔⵙⵏ ⴰⵙⴰⵜⵉ ⵓⵣⵔⵉⴼ ⵉ ⵓⵏⴳⵔⴰⵡ ⴰⴷ ⵉ ⵓⵣⵎⵣ ⵢⴰⴳⴳⵓⴳⵏ.

ⴳ ⵜⴰⵏⵏⴰⵢⵜ ⴰⴷ, ⴷⴰ ⵉⵜⵜⴰⴷ ⵓⵙⵇⵇⵉⵎ ⵅⴼ ⵓⵣⵓⵛⵛⵍ ⵏ ⵓⵏⴹⴰⵡ ⵏ ⵉⵙⵏⴰⵎⵏ ⵏ ⵉⴳⵣⵣⵓⵎⵏ ⴷ ⵓⵙⵡⵓⵔⵉ 
ⴳ ⵓⵎⵏⵉⴷ ⵏ ⵓⵎⵎⵓⵜⵢ ⴰⵎⴰⵜⴰⵢ ⴳ ⵓⵏⴳⵔⴰⵡ, ⵙ ⵓⵙⵏⵜⵓ ⵅⴼ ⵉⵙⵜⴰⵢⵏ ⵉⵅⴰⵜⴰⵔⵏ, ⴷⵉⴳⵙⵏ ⵜⵉⵍⴰⵍⵜ 
ⵏ ⵜⵙⴷⴰⵡⵉⵜ ⵜⴰⵎⵖⵔⴰⴱⵉⵜ ⵉⴳⴰⵏ ⴰⵣⵓⵣⴰⵍ ⵏ ⵜⴳⵎⵉ ⵜⴰⵏⵎⵏⴰⴹⵜ ⴷ ⵜⵏⴰⵎⵓⵔⵜ, ⴷ ⵓⵙⴷⵓⵙ 
ⵏ ⵜⵙⵉⵎⴰⵏⵜ ⵏⵏⵙ. ⴰⵔ ⵉⵜⵜⴰⴷⴷ ⵅⴼ ⵜⵉⵏⵏⵓⵎⵙⴰ ⵏ ⵓⵎⵃⴹⴰⵕ ⴳ ⵓⵣⵓⵔⵜ ⴰⴱⵉⴷⴰⵖⵓⵊⵉ, ⴰⵔ 
ⵉⵙⵙⵓⵜⵓⵔ ⴰⴷ ⵉⴳ ⴰⵣⵓⵔⵜ ⴰⵙⵟⵕⴰⵜⵉⵊⵉ ⴰⵏⵙⵎⴰⴷ, ⵉⵏⵏⵓⵕⵥⵎⵏ ⵅⴼ ⵓⵎⵓⵟⵟⵓⵏ, ⵉⵜⵜⵓⵚⴽⴰⵏ 
ⵅⴼ ⵜⵙⵓⴳⴰⵔ, ⴷ ⵜⵖⴷⵎⵜ ⴷ ⵓⵙⵉⴽⵙⵍ ⵏ ⵜⵎⵍⴷⵉⵡⵉⵏ.

ⴳ ⵓⵢⵏⵏⴰ ⵉⵥⵍⵉⵏ ⵙ ⵓⵥⵟⵟⴰ ⵏ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵙⵏⵎⴰⵍⴰ ⵏⵏⵙ, ⴷⴰ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵉⵙ ⵏ 
ⵉⵇⵇⴰⵏ ⵓⵙⴹⵔⵉⵙ ⵏ ⵓⵙⵍⴳⵏ ⵅⴼ ⵜⵙⵔⵜⵉⵜ ⵉⴼⴰⵡⵏ ⵏ ⵓⵡⴰⵏⴽ, ⴷ ⵓⵙⵔⵓⵙ ⵜⵉⵔⵎⵜ ⵜⴰⵣⵎⵣⴰⵏⵜ 
ⵏ ⵓⵙⵙⵓⵊⴷ ⵏ ⵓⵖⴰⵡⴰⵙ ⵏ ⴽⵉⴳⴰⵏ ⵏ ⵉⵙⴳⴳⵯⴰⵙⵏ ⵉ ⵓⵙⵎⵓⵜⵜⵔ ⵏ ⵜⵓⵎⴰⵢⵉⵏ ⵏ ⵓⵙⵍⵎⴷ ⴰⵏⴰⴼⵍⵍⴰ, 
ⵙ ⵓⵢⵏⵏⴰ ⵉⵏⵎⵏ ⴷ ⵓⵙⵍⴳⵏ-ⴰⵙⴰⵜⵉ 51.17, ⴳ ⵓⵡⵜⵜⴰⵙ ⵏ ⵓⵙⴷⵓⵙ ⵏ ⵓⵙⵏⵎⵍ ⴰⵎⵔⵙⴰⵍ ⴷ 
ⵓⵙⴼⴰⵡ ⵏ ⵜⵎⵙⵜⴳⴳⴰⵔⵉⵏ.

ⴳ ⵓⵢⵏⵏⴰ ⵉⵥⵍⵉⵏ ⵙ ⵜⵉⵏⵏⵓⴱⴹⴰ, ⴷⴰ ⵉⵙⵓⵎⵓⵔ ⵓⵙⵇⵇⵉⵎ ⴰⴷ ⵉⵍⵉⵏ ⵙⵉⵏ ⵉⴳⵔⴰⵡⵏ : ⴰⵙⵇⵇⵉⵎ 
ⵉⵍⴰⵏ ⴰⵏⴰⵡ ⴰⵙⵟⵕⴰⵜⵉⵊⵉ ⵙ ⵓⵏⵙⵙⵉⵅⴼ ⵏ ⵢⴰⵏ ⵓⴼⴳⴰⵏ ⵉⵍⴰⵏ ⴰⵜⵉⴳ ⵉⵜⵜⵢⴰⵙⵙⵏⵏ, ⴷ ⵓⵙⵇⵇⵉⵎ ⵏ 
ⵜⵙⴷⴰⵡⵉⵜ ⵉⵍⴰⵏ ⴰⵏⴰⵡ ⵏ ⵜⵖⵜⵙⵜ, ⴰⵏⵙⵙⵉⵅⴼ ⵏⵏⵙ ⴰⴷ ⵉⴳ ⴰⵙⵍⵡⴰⵢ ⵏ ⵜⵙⴷⴰⵡⵉⵜ, ⵙ ⵓⴼⵔⴰⴳ 
ⵉ ⵜⵎⵥⵍⵉ ⵏ ⵓⵖⵜⴰⵙ ⵉ ⵉⵙⵇⵇⵉⵎⵏ ⵏ ⵜⵎⵔⵙⴰⵍ ⵜⵉⵙⴷⴰⵡⴰⵏⵉⵏ, ⴷ ⵓⵙⵙⴷⵔⵉⵙ ⵏ ⵓⵥⵟⵟⴰ 
ⵏⵏⵙⵏⵜ.

ⴰⵔ ⵉⵜⵜⴰⴷⴷ ⴷⵉⵖ ⵅⴼ ⵜⵅⵉⵜⵔⵜ ⵏ ⵓⵙⵡⵓⵜⵜⵓ ⵏ ⵉⵣⴷⴰⵢⵏ ⴳⵔ ⵢⵉⴳⵔⴰⵏ ⴰⵎⴰⵜⴰⵢ ⴷ 
ⵡⵓⵙⵍⵉⴳ ⴳ ⵓⵙⴰⵜⵉ ⵓⵣⵔⵉⴼ ⵉⵜⵜⴰⴽⵣⵏ ⴰⵙⵎⴰⴷ ⴷ ⵜⵖⴷⵎⵜ, ⴰⵔ ⵉⵜⵜⵉⵙⵉⵏ ⵉⵎⵇⵇⵓⵏⵏ, ⵙ 
ⵓⵢⵏⵏⴰ ⵉⵜⵜⴹⵎⴰⵏⵏ ⵜⴰⵎⴷⵔⴰⵡⵜ ⵜⴰⵎⵢⴰⵙⵜ ⴳ ⵓⵙⵜⵔⴰⵔ ⵏ ⵓⵏⴳⵔⴰⵡ.

ⴳ ⵢⵉⴳⵔ ⵏ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ, ⴷⴰ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵉⵙ ⵓⵔ ⵉⵎⵓⵏ ⵓⵙⵏⵜⵉ  
ⴷ ⵉⵏⵓⵔⴰⵣ ⵏ ⵍⵎⵖⵔⵉⴱ, ⴰⵔ ⵉⵙⵖⵍⴰⴼ ⵙ ⵓⵙⵔⵓⵙ ⵏ ⵢⴰⵜ ⵜⵎⵓⵖⵍⵉ ⵜⴰⵏⴰⵎⵓⵔⵜ ⵏⵏⴰ ⴷⴰ 
ⵉⵜⵜⵓⵙⴷⵖⵉⵏ ⴽⵓ ⵜⵉⴽⴽⵍⵜ ⴰⵔ ⵜⵜⵚⴽⵓ ⵉ ⵢⴰⵏ ⵓⵏⴳⵔⴰⵡ ⴰⵎⴰⴷⴰⴼ ⴰⵎⵡⵓⵔⵉ.

ⴰⵔ ⵉⵜⵜⴰⵏⵏⴰⵢ ⴷⵉⵖ ⵉⵙ ⵓⵔ ⵉⵙⴼⵔⵓⵔⵉ ⵓⵙⵏⵜⵉ ⴳ ⵉⵎⴰⵙⵙⵏ ⵏ ⵓⵙⵥⵕⴼ, ⴰⵔ ⵉⵇⵇⴰⵔ 
ⵉ ⵓⵙⴳⵓⵜ ⵏ ⵉⵙⴰⴳⵎⵏ ⵏ ⵓⵙⵥⵕⴼ, ⴷ ⵜⵓⵚⴽⴰ ⵏ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵜⴰⵏⵉⵎⴰⵏⵜ ⵙ ⵢⴰⵜ 
ⵜⵎⵙⴰⵙⵜⵍⵜ ⴷ ⵓⴼⵏⵉⵇ ⵉⵥⵍⵉⵏ, ⴷ ⵡⴰⴽⴰⵎ ⵏ ⵢⵉⴳⵔ ⵓⵙⵍⵉⴳ ⵙ ⵓⴱⵔⵉⴷ ⵏ ⵉⵎⴰⵙⵙⵏ ⵏ 
ⵉⵔⴳⴰⵢⵏ.

ⴳ ⵓⵢⵏⵏⴰ ⵉⵣⴷⵉⵏ ⵙ ⵓⵙⵜⴰⵍ ⴷ ⵓⴹⵎⴰⵏ ⵏ ⵜⵕⵡⵉ, ⴷⴰ ⵉⵜⵜⴰⴷⴷ ⵓⵙⵇⵇⵉⵎ ⵅⴼ ⵡⴰⵜⵉⴳ ⵏ ⵜⵓⵚⴽⴰ 
ⵏ ⵢⴰⵏ ⵓⵏⴳⵔⴰⵡ ⴰⵎⵡⵓⵔⵉ ⵏ ⵓⵙⵜⴰⵍ ⴰⴳⵓⵏⵙⴰⵏ ⴷ ⵡⵉⵏ ⴱⵕⵕⴰ, ⵉⵜⵜⴰⵜⴳⵏ ⵅⴼ ⵉⵏⵎⵎⴰⵍⵏ ⵉⵙⴰⵖⵓⵍⵏ 
ⵉⴼⴰⵡⵏ, ⴰⵔ ⵉⵙⵖⵍⴰⴼ ⵅⴼ ⵡⴰⵍⵍⴰⵙ ⵏ ⵜⵎⵓⵖⵍⵉ ⴳ ⵡⴰⴷⴷⴰⴷ ⵏ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ 
ⵓⵙⵜⴰⵍ ⵏ ⵜⵕⵡⵉ, ⵙ ⵓⵢⵏⵏⴰ ⵉⵜⵜⴹⵎⴰⵏⵏ ⵜⴰⵏⵉⵎⴰⵏⵜ ⵏⵏⵙ ⴰⵔ ⵉⵙⵎⵖⵓⵔ ⴳ ⵜⵎⵥⵍⵉⵢⵉⵏ ⵏⵏⵙ.

ⴳ ⵜⴳⵉⵔⴰ, ⴷⴰ ⵉⵜⵜⴰⵏⵏⴰⵢ ⵓⵙⵇⵇⵉⵎ ⵉⵙ ⵓⵔ ⴰⴷ ⵉⵙⵎⴷ ⵓⵙⵏⴰⵎ ⵏ ⵓⵏⴳⵔⴰⵡ ⵏ ⵓⵙⵍⵎⴷ ⴰⵏⴰⴼⵍⵍⴰ 
ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵏⵓⵍⴼⵓ, ⵖⴰⵙ ⵙ ⵢⴰⵏ ⵓⴹⵕⵉⵙ ⵓⵣⵔⵉⴼ ⵉⵖⴱⴰⵏ, ⵉⵜⵜⵓⵚⴽⴰⵏ 
ⵅⴼ ⵜⵔⵙⴰⵍ ⵉⴷⵓⵙⵏ ⵉⵙⵙⴰⵜⵉⵏ ⵜⴰⵡⵓⵔⵉ, ⴰⵔ ⵜⵜⵚⴽⵓ ⵉ ⵢⴰⵏ ⵓⵎⵏⵉⴷ ⵢⴰⴳⴳⵓⴳⵏ ⵉⵜⵜⴰⴷⵊⴰⵏ 
ⴰⵏⴳⵔⴰⵡ ⴰⴷ ⵉⴳ ⵙ ⵜⵉⴷⵜ ⵢⴰⵏ ⵉⵎⴰⵙⵙ ⵏ ⵜⵏⴰⴼⵓⵜ ⵏ ⵜⴳⵎⵉ ⴷ ⵡⴰⵎⵓⵏ.

Angle avenues ALLAL EL FASSI et ABDELKRIM EL KHATIB 

ملتقى شارع علال الفاسي وشارع عبد الكريم الخطيب (الميليا سابقا)

مـعاهد ص.ب 6535، الرباط - ال


